
Eroko Ijo Egeuna 
 

Aitemonokin Kanu Aisisianakin Asisian 

1. Osiom Eitabo loka Esisianakinan Jokan noi Ka Acoit, arai epatana, inyogonok irwana pu. Igiranak arai bo 

aiwadikainikin osiepon naka apapula akiro nu epolok tetere ijo iitunit. 

2. Irereo alosikineta nuka angin asisian tetere ijo ijeni nu ibusakinit Esisian aisisiaun kotoma aisisia 

3. Oge alingakin sek aisiomaar iwaitin luka Asiometa nuka Obaibuli kere Eroko Asisian egeuna 

4. Irereo owany aani bo iboro ipudai kotoma angina asisian ka ijo aitolomunit itaabon lu Esisiak ka 

iwanyuneta lu itwasama kotoma asisian 

5. Koany ebe imisiarit angin aswamisioit na ejaun asisian (abolia, aboliasio ka iwanyuneta lu isisianakinet). 

Ipedori ijo aitetemonor ber kede itunga lu okalekon arai ipaperokon. 

6. Koyangaik apak ailip kanu Edeke isikapikini esisiak, tetere esisiak iirarete nu ekoto Edeke kesi airar ka 

Ngesi aisipedoor ijo aisisianakin akiro nu. iitu da ebe erai toma agogong/apedor naka Edeke bon ngesi 

iwanyuna oni itunga ijulakinos. 

 

Aiyeiyea na ingarakini kanu Aisisianakin Jokan 

1. Oge adolere sek aiboisit na isisiaere, isikapik akiro nu isisia ka aiboisit na ibuni ijo aitwasam. 

2. Mam isuburikit akiro nu isisia. Isikapik apak na edolit kanu aimor aomisio kotoma aisisia, akiro nu ebeit 

aswam ka apak na aiyengunun.   Alosikinet ngesi itunga adumun apak amisiikin nu isisiao ka aimor 

ajaikina toma aisisia. Isisianak adoketait na isipedoori angin itunganan kere amisiikin ejok eroko ijo 

ikopakina Akirot naitetet naka Aisisia. Itaabon icie eminasi oyangaikisi atutubet naka apaaran arai bo nat 

apaaran kere. 

3. Odunyakinite ainyogonor nu adaun aisisia. Toma apak na aitegear angin aisisia, oinak esisiak inyogoosi 

kere nu adautu kesi aisisiaun kotoma oitaabo lo itutuoret. Ainyogonikin duc isipedoori itunga aitunun nu 

isisiatia. 

4. Otupite Eitaabo loka Esisianakinan ka Akiro nu isikapikit ijo Aisisianakin 

5. Koany ebe imoriakit ijo iwaitin iwongon kere lu toma angin asisian 

a. Itijenu Akou na Aisisia – akiro nu etupakinete erucokinete Akou na aisisia kanu sek isisiaunitai  

b. Oinak akiro nu itetiak nu isisiauna – ipu iwaitin lu aimor akiro nu itetiak 

c. Oinak esisiak acie nepepe ka nu adautu aisisiaun – nu iswama kesi isipedorete kesi amisiikin 

jokan akirot na ijaikinitai oipone lo aswam nepepe ka lucie, aitolomuun ibore icie arai aitwasam 

akirot na itetet owaitin icie da.  

d. Orucok akirot na isisiautai ka Aijar kec – erai na adoketait na aibwaikin toma aswamisioit na 

ingarakini esisian aitojokaar iwaitin lu ibusakinito kanu abwaikin akirot na itetet na esisiaun toma 

aswamisioit kotoma aijar kec. Aisisiaun komam ibwaikini toma aswamisioit, mam itolomuuni 

aijulakinet ido mam erai na mam imedauni/ mam ingarakini. 

6. Irereo kosodi aitun nu ejaasi toma Nutupitono Oisisiae loka itunga lu apolok ka aijen iwaiting icie kwape 

isisianakitere kotoma Aitutuoro naka Esisianakinak. 

a. Itijenik nu ibusakinit aswam ojokan  

b. Ingit aingiseta nu ipu nu elacakina   

c. Isialaminik itunga kanu abongonokineta kec 

d. Mam ilimokini itunga nu epedorete kesi aisisiaun jokan oipone kec  

e. Itegea kotoma angun nu adautos itunga ajenun ka aisialamikin ngun nu iswamatotor kesi 

f. Otitingikite ka aidareun itunga ijaikisi abongokinet 

7. Isinyikoikite itunga kere ajaut toma ka aimor aomisio kotoma akirot na itamitamio. Omou iwaitin lu 

iyapepeara lu isinyikoikina ijo ngul lu ileucoko komam aisurum kesi ileic  

8. Ilipi apaaran kere kanu Edeke apukokin ijo iwaitin/iboro lu itetiak nepepe ka ikesisiak da 

Eipone Lo Itwasamaet Eitaabo Loka Esisianakinan 

1. Alosikineta ka iboro lu itwasama: Angin asisian egeuni keda ewai lo.  

a. Alosikineta – Opedosi esisiak aitodolikin nu anetakinet naka angina asisian. Ejok aingitakin bon 

arai apotu alosikineta ngun itodolikinos akaulo na ingarenikina ijo asisian.  Icebokite ayangaikin 

apak aisiitikin kesi akiro nu epolok tetere ingarakini kesi aitunit. 

b. Iboro lu itwasama – iboro lu ibusakinit aitwasam itijenaritai kanu angin asisian, imoriaritos lu 

itodiaritos asisian ka itaabon esisiak. Ipedori ijo akorakin itaabon luka esisiak mama ejaasi itunga 

kere arai aijerun idis ber kwape itijanaritere kotoma angin asisian. Itojokaarit bobo isio da 

aitwasam apapulai nu elalak (amanilas) arai bo abao na iwadikao kanu igurupun lu elalak / ipu 

itunga. 

2. Nutupitono nuka Esisianakinan: Ejaa aicoranikineta nu itebeikitai toma asisian nu ingarakinete ijo 

aingarenikin aitutuonor ejok. Mam nu erai nu ebeit ijo aimor nepepe ka ikesisiak.  Oge aisiom nu sek 

eroko apak tetere ijo isikapikina aingarenikin aitamitamio naka aomisio ka nu ibusakinit aswam. Aingiseta 

acie iwadikatia abongokineta kec opungete tetere aingarakin ijo kwape esisianakinan ajenun nu isisiauna 

kama ejaa esisiak.  Mam erai nu bon abongonokineta nu ejokuka, arai acie abongonokineta nu ajokak. 

3. Aidarite Apaka Na Itutubitai Ka Eiswamae: Mam ibwaikinitai apak na itutubitai toma angin asisian. 

a. Oyangaik apak na ibusakinit kanu aingarakin itunga aisisiaun aomisio kotoma asisian. Erai na 

ameda noi apodokite nu ejaasi itunga aisisia itia akote angetakin apak na itutubitai kanu asisian. 

b. iitunite ajalakit apak kanu esisianakinak aitegear ka aimor ailip, aimor ajenanuto, aitamitam adio 

atiokisio nu ejaatatar ka ailip nepepe. 

Asisian 1: Oni ijakai Aijulakin? 
 

Akiro Nu Epolok 

1. Arimaar ikisila luka Edeke Eyangauni aijar ka arerengusio.  Amamus arimaar ikisila ke itolumuuni ibakoro. 

2. Kwape ikristayon ekoto aijarawok orai na ejai ijulanakin kwape ilosio oni kotoma arimaarit Edeke. 

 

Iboro lu itwasama lu ipudai: 

1. Aputosia Nu Isipedoritos Asisian — Akaadin nuka Esinema loka Fiji (Akaadin 11) 

2. Apapulai nu apolok olalak  Ka ikalas lu Eculere aputosia  ( ikureyons lu itwasamaete iduwe osomero ) 

 

Nuitegearete  
Nutupitono Kanu Esisianakinan:  Osiom Akirot Nuetupakito Nuiswamauna. 

 

Akirot Nuiswamauna 1: Rwanda 

Erai Rwanda akwapu na edite kede etiai lo itunga imilionin ikanykauni kede ilukumin akwataarei (8,200,000).  

Ikaru 100 Kau, amameete Ikristayon, konye ageet naka ekaru 1990 ka icie, apotu ikanisan ojaunos angin aiboisit:  

Akaisakany kauni kanu kany  kotoma akwatat luka itunga kalu O Rwanda araasi Ikristayon. Kabu ogear ka 

Aisikwarunio Na abu iriama anataar aiboisio nuipu ko kide naka Africa okaru luka  1940 ka icie  ka itunga imilionin 

ka imilionin alomun toma aitajario.  Toma Okaru loka 1991 ka 1993 Ajaasi alimonokineta nu Eijiri nu alalak  noi nu 

etolosionono ne eyuununata itunga ilukumin ka ilukumin.  

Konye ejaa ngun da, olap lo iwongonet kalo ikanyet okaru 1994, abu edanyit / eyarit lo aiturur kakere obwangun 

neda apotu itunga Emilionit kotwakiatar kosodete abwuikin itunga imilionin iyarei akerit anyoun ayongakin 

Rwanda.  Eyarit arai lo alomunit kotoma angaranara naka atekerin kotupitete ejese lo iriagin lu emukule kangin 

ateker. Arai iyarito lu eswamao eitena ka ikilenga, mere ibomun arai imuudun.  Kotoma 

akwapu na araasi 85% Ikristayon, Ikristayon iyarei aigwo eitena ka aiyar yenicie ke ka 

ikilenga.   Akiro nu ikaminitos iboro lu arokok lu asilok lu apotu iswamaunos lu mam ijo 

icamuni da.  Arai ibore yeni edila ijo apupun nu ikamunitos abuio aisiyolio naka angor ka 

ayario oingareng akonyen nuka iduwe kec, nu a toto abuikinio ainuk iduwe kec ejarete.  

Emamei idio itunganan akwapu yeni ti ecamuni ebe epote igurupun iyarei luka ikristayon 

angarun yenicie kec noi adoketait kangin.

 

Akirot Naiswamauna 2:  USA ~ (AMERIKA) 

Anatar Amerika kere ( USA ) ipedori ijo adumun ikanisan  aiboisio kere.  Ipedori ijo aipup Eredio loka Ekristayone 

elimonokini eijiri arai asesen Etelevision lo Ekristayone elimonokinio aibucit angin aiboisit kere na ilosi ijo.  Ejaasi 

Isomeroi lu Ekristayone atutubena nuipu nepepe ka Aitutuonoreta nu Ekristayone da ka Iyunivasitin.  Ejaa nepetai 

itaabon lu Ekristayone lumam edaunos, Nu olago, aiwadikaununeta ka apapulai nu iyemuto.   Konye ejaa ngun da, 

kotoma Amerika ( USA ) imukerun emilionit ka atutubet (1.5 million ) eyaranaro kotoma aicikio naka akoikes.  

Atutubet naka idukosinei kere engetanakinete kotoma atiakanakin odukone / alacanakin odukone.  Mam isuulai lu 

eraasi ebe bon kanu angun lumam eraasi ikristayon. Nu isiriengunete ka kere, adoketait na atiakanakin odukone / 

alacanakin odukone ka aicikio naka akoikes ibucitos ariakanara kama ejaasi Ikristayon da.  

 

Akirot Naiswamauna   3:  Brazil 

Ariri naka Ecilet loka Amazon icanasi itunga noi lu atutubena kangun ido icaaloikite noi.   Eipone ediope bon lo 

odolokinet kesi erai aitwasam ataker.  Ikaru akaisauni kau amameete Ikristayon lu ajenasi otunga lu atutubena 

kanu. Ikaru akaisauni kau apotu Ikristayon lu eyakiaritai ayangaar eijiri opotu aiboisio nuu itwasamaete atakerin 

kosodete alimonokin akiro nuajokan apotu itunga iyuutu.   Apotu Ikristayon lu eyakiaritai ayangar akiro nuajokak 

opainikinete adaun apak na edit mot, iraikinete ekanisa kosodi edsutu, olosete bobo aiboisit / atutubet acie.   

Kwana iloto ijo ngina imonyi ijo akiyo naarai icanasi itunga lu ocaaloi noi.  Kotoma ocaaloi kalu, etionikit / ecicing 

ikalia adumun ibore yeni ilosikin / edoli kesi ainyam. Ediope eipone lo edumununata ikalia 

isirigin ngesi kesi aipagisaar aduwe kec nu apesur kwape amalayan / nu egwelanarete awate 

kec kotoma aelo nepe eroko erai ikaru itomon kaarei (12) arai itomon auni (13).  Ecamakitos 

lu a Papa aduwe kec nu apesur mama ejaasi itunga lu abarak kotoma atutubet. The fathers 

make their daughters available to the richer people in the community. Lu a Papa lu eraasi 

ikristayon da iswamaete iboro kwape kwaen — aipagisaanar aduwe kec nu apesur kanuka 

isirigin. 

 

1. Nunyoika apotu iswamaunos kotoma angin adiope akirot kanu nueswamauna nu 

itatamunitai? 

2. Biyai akirot kanu itatamunitai eraasi nu isuumoikina arai bo mam?  Kanu inyo eraatatar nu isuumoikitos? 

3. Koipone aani iwomitor ijo ebe epupi Edeke kanuka ijautenesia kalu?  Kanuinyo? 

 

Akirot Naiswamauna 4:   Emoru lo Ocaalo 

Ajai ecaalo lo adite toma orongana. Ajai toma atutubet na ecana noi kotoma akwapu kangin, ido ajarete itunga 

koipone lo okwapu cut noi.   Acicing ajautu kalu edolete kesi ainyam. Arai lu ajaasi emunokina ejautene lo ekuse 

loka ikwamin kanu ajenuna eipone lo ebeitor angoli ekaru ajaunor — Biyai epote lu edolete ajaun arai bo epote 

kesi aitereikin ka ekadakada? Amameototor amodio acolonin ido ojarete otogoi lu adoketait na okwapu cut.  Mam 

araasi itunga lu mam eyalamasi, konye eswamaenenete ka agogongu noi akoru alupok, outaara angoli ekaru. 

Ikaru akaisauni kau, apotu lu eyakiaritai kanu akiro nuajokak ido orai nasodit kec, opotu atutubet naakosodete 

alimokin kesi nu ikamunitos Kristo.  Kwape apotu opupokiniata ka amisiikin, apotu ogeasi aiyuun ido apotu luipu 

oraunos Ikristayon.   Apotu lu eyakiaritai kanu akiro nuajokak ingarakisi itunga lu atutubet kana airainikin ikanisan.    

Apotu itunga odunyakisi alosenen okanisa.   Araasi lu eyalamasi naarai ajenete ebe arai etwakata epote alomar 

toma akuj ido ajaasi imielasi apaki najokan ka angin ne oponiata kesi airiamun ka Eketajaran kec.   

Apotu lu eyakiaritai kanu akiro nuajokak onyoutu aiboisit kangin ido inyikok ekanisa kotoma oyaitene loka 

engarenok lu atutubet kec kanepe – kanen.   Akaulo na ikaru akaisauni, apotu lu eyakiaritai kanu akiro nuajokak 

obongutu.  Adumun abu ekanisa opoloor ido ainakina itunga toma airiamunun / atukonikin nepepe.    Konye ejaa 

ngun da, ajai ecaalo esalakinit ikoni nepenen.   Aroko asalitos icanasi ido oroko esalitos emunokina ekuse lo 

ikwamin kanu ajenuna ebe arai ejaunos otengei arai bo ejaunos kalu edolete kesi ainyam ekaru ngon.  Aroko 

acolonin amameete kotoma atutubet kec.   Adite noi ibore yeni abu ijulakin. 

 

1. Nunyoika apotu iswamaunos kotoma akirot naitatamunitai kane? 

2. Bayai akirot na isuumoikit?   kanuinyo arai bo kanuinyo mam? 

3. Nunyoika eputooro kotoma akirot kana ka nucie akirot nu itatamunitai? 

 

Owaitin icie, mam akirot na awasia esubit bala isiriengunit oni kwape ka aitatamuneta auni kwa nusodit naarai 

idilasi.  Konye eputo keda nucie akirot nu itatamunitai: Karai da ajai Ekristayone itajar itunga, mam ejulakit aijar 

kec. Ekoto Edeke aijarawok ijulakina okwapu, mere bon kotoma akuj.  

 

Ikisila luka Edeke  
AIMOR AITAMITAM OGURUPU LO EPOL ARAI LO EDIT 

 

Kosiom Ikisila 30:11-20. 

• Koipone aani itetemunitor Edeke Ikisila Ke?   Biyai bo kesi etioko arai bo epataka? 

• Kotoma okokoron 15 Nunyoika asekununeta ibwaikinitai iingaren wok?  Inyobo ti kiseu ijo? 

• Inyobo eyangauni aijar ka arerengusio? (ikokoron 15-16) 

• Inyobo eyangauni atwanare ka iken? (ikokoron 17-18) 

• Inyobo ekoto Edeke oni aseun?  (ikokoron 19) 

Kosiom Ikisila 28:1-14. 

• Inyobo iswamaun arai irimaa oni Ikisila luka Edeke? 

• Biyai aisumuneta nu eraasi nu aijar kaya idau oni atwakere arai bo kanu aijarawok okwapu? 

 

Kosiom Ikisila 28:15-19. 

• Nunyoika iswamaunos ne mam oni irimaaritor Ikisila luka Edeke? 

 

Adaunit Edeke asubun Ikisila luipu lu ilimokitos oni eipone lo ebeitor oni ajaria.  Ejaasi ikisila lu ajaut ka iponesio lu 

ibusakinit ajaria luda eyaitos ajokis naka itunganan ilopet.  Aanyunet ngesi nata, “Siri ijo aswamau nuka adoteu” 

(“Siridote”) Ido ejaasi ikisila lu edaunit Edeke aitolomuun ka ikisila luka isuban lu eyaitos iboro lu ipedori oni 

asesen. Kwape na aanyunet, angin apaaran ejaasi isawan 24, arai bo nat ebe ipuda eraasit akipi kanu apoloor.   

Kwape irimaara oni ikisila luka Edeke, iwanyuni oni aijara wok itojokaar.  Ibusakinit oni amisiikin ikisila luu 

kasodete agear aibwaikin kesi toma aswamisioit kotoma aijara wok.  Kwape iswamauna oni, iwanyuni oni Edeke 

isirerengi aijara wok.  

 

Aitemun Airereor Eitaabo 1 (Module 1) 
Kosesen Apapula Na 3 kotoma Eitaabo 1, Asisian 1.   

4. Lonyoin eidicane lo egwoikit nagin adiope kotoma aputosia kanu? 

5. Biyai Edeke ejaasi ka ikisila arai Nutupitono kanu angin idiope kowaitin 

kalu?   Aani bo icie kalu ipedorit ijo aomoomoun? 

 

Ejaatatar Edeke iksila lu eipone lo ebeitor oni aitolosio angin idiope kotoma 

odicasinei kalu.   Ainaki Ngesi oni nutupitono kanu aingarakinia oni apedor 

akerianar kotoma angin idiope kotoma owaitin kalu nepepe ka aisiteteun / 

aitupucikin idicasinei lu abilanara / amunauna.  Eebo mam eraun ebe ejokukata 

akwatat kere aitodol ne ebonguna Yesu bobo, konye ekoto kesi itojokaara. 

 

Kotoma aitutuoro na awasia, kapotu esisianakitos nu ikamunitos apakio nuka Aisiteteunio. Kotoma apakio kangun 

ecanasi itunga. Dimikito kanu idis lu abarak lu ajaasi ka alupok, ka lu Okale loka Ekabakane, konye itunga luipu 

kere ecanasi ido irwana ipu aarit / ariebi etengei.  

 

Nepetai ikaru 400 kau, abu Aisiteteunio kobu Nyakoi naka Obulaya (Northern Europe). Kwape nasodit ka kere, 

itunga agear aisiom Ebaibuli koipone kec / kanukec ikulepek.  Mam bobo ederete Esaseredoti alimokin kesi nu 

enerit Ebaibuli.   Kapotu ogeasi aisisia ikisila lu itolomunit Edeke elope kanuka isuban ka eipone lo akotor itunga 

ajaria lu adaunit Ngesi adukokin akwapu naka esubunit.  Ikisila luu, kwape elosio apak, aponi isisianakinai irwan ka 

irwan noi kotoma okanisan ka osomeroi.  Nepepe ka aisisianakineta nuu, apotu itunga ogeasi ijulanakin — 

kosodete agear aijar aijarakec kotupitos aomisio nuitetiak nu esisiaun.  Kwape na aanyunet, Apotu omisiikisi ebe 

elimokit edeke isio aswamu kagogongu kwape lu iswamaikinete Ngesi mere kanu etunganan (Ipeson 6:7).  Apotu 

da bobob omisiikisi ebe ibusakinit oni akorakin ka aingaranakin bonik ka bonik.   

 

Kwape apotu kesi ijulakinotor, atutubena kec da apotu ijulakinos.  Kabu aitolomunio na inyamat luipu ojaun ka 

amoranar iboro lu itwasama.   Apotu ikalia ka itunga lu atutubena kodumutu aitigogongio ido apotu itunga luipu 

noi olototo osomero kanu adumun aisisianakinio.  Ogearete akwapin adiope adiope kotoma Onyakoi naka 

Obulaya (Northern Europe) anyoun awai kotoma obakor.    

 

Koipone lo arimaar ikisila luka Edeke apotu akwapin nuka Onyakoi naka Obulaya (Northern Europe) oraunos nu 

inyikokitos aibar noi noi adepar.   Ainger ikisila luka Edeke itolomuuni ibakor.  Arai ikoto oni alomun awai / anyoun 

kotoma obakor, ibusakinit oni agear amisiikin nutupitono nuu kasodete agear aibwaikin kesi toma aswamisioit.  

Idaun ainakin oni Ebaibuli lo ideleleunit / itoduunit ikisila kere luka Edeke. Ekoto oni aibwaikin kesi toma angin 

atutubet kere naka aijara wok.  Mam erai na ilesikina abunenen okanisa abunenen bon kana Esabiiti.  Ekoto Edeke 

oni arimaar Ngesi apakio kere.  Kwape iswamaa oni, iwanyuni oni aijara wok itojokaar noi.  Mam nen erai ebee 

epote duc aijara wok araute nu epataka.   Arai isesen oni aijar naka Paul, iwanyuni oni ebe abu duc itereinikinos ka 

atiokisio.   Konye adau Edeke aisumunikin aisirereng oni kwape ilosio oni kotoma arimaarite Ngesi.  Karaida Paul, 

arai lo esimonikina ido abu odum aiyalama / aitalakaario kotoma atiokisio nu abu ngesi itereikinotor.  

 

Aijulakinet Kotoma Fiji 
Nutupitono Kanu Esisianakinan:  itwasam Akaadin nuka esinema aitatamuna akirot na etupakinit na ikamunit Fiji.  

 

Kwape ipupokina akirot /aitatamunet na etupakini, oomoom eipone lo ibongonokina aingiseta nuetupakinito: 

1. Lunyoika /Aanu bo icie owaitin lu apotu itunga ogearatar arimaar Edeke? 

2. Aanu bo / Lunyoika bo icie owaitin lu apotu kesi owanyunatar Edeke isirerengi kesi? 

 

Akaadin nuka Aputo naka O’ Fiji 

1.  Nuitegearete  

 

Erai Fiji ne edukunitos ikidoi 322.  Erai aiboisit na ibus Naisupunit Elatok 

Ne eponenenete itunga luipu lu ejenaara noi apakio nu aiyeng.  Isirigin 

luipu kere epote kama ejaasi elatok.  Ejaasi itunga lu edolete ilukumin 

akwata kanyikauni ka akaisakany (850,000) lu iboyete kotoma Fiji.  

Atutubet naka itunga angun eraasi “i “Fijian kosodi atutubet bobo erai 

Ilugai. 

2. Atiokisio  Nu itereikina 

 

Olap lo Ikanyet, Okaru lo 2000 (05/2000), aponi ikamarai Apugan 

kosodete Agolor / Aikamun eswamak lu Apugan ododikitete imudun 

adaun apaarasia 56, komam ipedorete abocokin aisi.  Kotoma orotin 

luapolok, abu amumuu kobwangun ido aarasi itunga bonik ka bonik.  

Apotu Isirikaalei osuronokinos bonik ka bonik.  Karaida edaun alacakin 

itunga lu eswamak Apugan, aroko akwapu epurujauna.  Apotu elatok 

opalasi abunenen akwapu ngin kanu epurujai, kanuka angun mam bobo 

itunga apedorete agwelanar iboro kec mama ejaasi elatok.  

 

3. Apotu  Ikanisan Nepepe 

 

Mam ikanissan luka O’ Fiji apotu iswamaanaros nepepe arai da 

aingaranakin bonik ka bonik. Dimarai araasi lu autaara abolobol / 

elagaano bonik ka bonik.   Konye aapotu ikanisan omisiikisi ebee 

ebusakinit kesi atukun /airiamun nepepe, kosodete ailip nepepe kanuka 

akwapu kec.   Ne etemokinatar airiamun kec nasodit, mam kesi ajenete 

arai ejaun tope idio itunganan yeni epedori abunere, konye abu agoola 

na eriamuna kesi ilelebun pasa pas kede engarenok lu ikanisan.  Apotu 

itolomuutu atukot kec na itetet: Atukot naka Ikanisan lu Ikristayon 

(Eyuunak).  Kapotu Ecokok lu Ikanisan kotemasi atiar ebe kokau ajaasi 

kesi angin itunganan aomoomoi kanuke bon.   Konye kwana kapotu kesi 

omisiikisi ebe arai ekotosi kesi Edeke aisirereng akwapu kec, akoto kesi 

aiswamaanar nepepe.  

4. Lo Eswamaroroi Kwape E Prime 

Minister / Ekirigi  Abu Itoronikin  

Olap lo Ikanyet kaarei, Okaru lo 2001 (07/2001) apotu Ikristayon lu 

alomunitos aiboisio nu egelegela akwapu angin kere otukunos nepepe 

aimorikikin aitolot ailipasinei nepepe ka Aisisianakinio na Ebaibuli. 

Kotoma apak na angetakinotor ailipasinei, abu lo arai Eswamaroron 

Kwape E Prime Minister (Ekirigi) ilip.  Abu ilip Edeke aitim ngesi kosodi 

aiyatakin aingarenikin ngesi tetere ngesi epedori aitubusikin Edeke. 

5. Kau Ne Amutono 

 

Kokau, ajenaara Fiji kanuka akiro nuka Ecudet ka Amuronot nepepe ka 

ainyam itunga.   Apotu koinanakinete ngun lu ebeit kesi ainyam arara ka 

aibet akito nu ebeitor apeiya awate kec kesi ikulepek. Engarenok luka 

amuronot ka ecudet apedorete aitorit kuju amoru nu emwaka konye 

mam anomorete / mam ecweikinete akejen kec.  Konye apotu nu okau 

nu ojalakisi ekenit ocaaloi kangun.  Apedorete itunga atulanar 

atwakenen ido mam kesi apedorete ajenun ebe kanuka inyo?  

6. Akirot Naeswamauna Ocaalo 

Ediope 

 

 

 

Ajai ecaalo ediopet lo ajenaar kanu akoru ijaaen (ikee ngun lu iyesio 

aiyet). Abu ediopet opapero loka engarenon kalu agwelanarak ikee ngun 

kotoma atutubet kangin odekakin. Abu okurianik ebe ebuni atwanare. 

Kopotu opuputu nu ikamunitos ekanisa kosodete ayangaar ngesi ngina 

ailipakinio.  Abu kongaleu kosodi ainakin aijarake nejai Yesu (abu ocamu 

aiyuun).  Ne epupunatar itunga luka ocaalo nu eswamaunos, apotu kesi 

da ocamutu atupakin Yesu (Aiyuun Yesu).  Apotu ogeasi amisiikin ebe 

abu lemu ajokit / Satan ingalingal kesi.  Kapotu itanangata aswamisio nu 

ecudet ka amuronot atutubet kec kere.  Kitoni lo ayait nu agwelanario na 

ikee kangun abu oraun Ekristayot (Eyuunan) kosodi ajalakin aswamu na 

agwelanar ikee ngun.  Kwana do akaisakanyikauni toni 

akaisakanyikaongon kotoma angun akwatat (80-90%) naka Ecaalo abu 

koraun Ekristayone.  Apotu engarenok luka ocaalo iyalamikinos, konye 

mam nen bon adolit. Apotu ogeasi airiamunun ailipenen nepepe kangin 

atupuruc osawan itomon lu ebai (iwalari akwap).   Kapotu ilipata aitimio 

kosodete ailipa Edeke aikopar aiyaa ejautene loka atutubet kec.  Kwana 

itunga lu duc edila adekanakin, mam bobo kwana edekanakinos. Ikoto lu 

mam araete araito, kwana eraete araito, kitoni angolol / ecori kec da lo 

amameete agaria, kwana ageasi agaria ailelebun toma, konye okau arai 

agaria adis bon ajaasi toma.  

7. Aijulakinio Naka Awenisia 

 

Itunga lu apotu otamitos aibiror Apugan, aponi ocakakinai Awenis / 

oyangarai aiwen.  Araasi Awenisia aiboisio nu amamei amuno. Konye 

apotu ikanisan ogeasi alosenen toma Awenisia.  Kotoma ageunet, arai 

ibore yeni ationo.  Ajaasi itunga kede angaranara na apol noi toma 

otawon kec ido ipudasi enyangit.  Mam akapakina aitim.  Konye abu 

Edeke iswama otawon luka iwenan kosodete araun Ikristayon. 

(Eyuunak). Kwana ipedori ijo aipup itunga ewoete ikososinei lu aimaa / 

aiturit   mama ejai Edeke kotoma Awenis.   Arai itorit ijo atubor osiepi 

naka Awenis, epupo do aiwoo bala kwape ekanisa.  

8. Aijulanakineta Nuipu Kotoma Oibugai / Otaunin lu apolok, ajaasi da bobo aijulanakineta 

nuepu.  Edila duc ikanisan aponenen nepepe kanu ailipenen kanuka 

itaunin / ibugai kec.  apotu ilipata aitimio kanu eipone lo ayaitotor kesi 

lucie kec bonik ka bonik.   Apotu ibugai / itaunin ogeutu aijulakin.  

Kotoma ageunet, mam itunga emuriemuriaasi ka lucie kec, konye kwana 

imuriemuriaikinos.   Engongar kwana abilibilio naka ikisila / agwaununio 

 

Ekaulo kangun, nekeraunor ngesi E Prime Minister loka O’ Fiji abu katipet 

omou lucie engarenok lu Eyongitos Edeke aswamu nepepe ka ngesi.  



 

 8 

 

naka akiro, ibakor, lu elipilipitok orotin / eidukai, (Lu Asaidiya), ka iduwe 

lu irimete irotin ido operete obalasan.  Ejaasi kwana iduwe elosete 

Osomeroi.   Ejai Akerianut Aitojokaari kosodi da Elatok da ejaasi 

abongunun. 

9. Akirot Naeswamauna Ocaalo Ecie 

 

Kotoma aiboisit acie, amameete amodio agaria adaun ikaru 55, naarai 

abu Epoison omunaa akipi.  Ariri naka Ecilet, amameete iraan lu 

apoloete.    Apotu itunga kere lu ocaalo kopotu nepepe abilakin alimor 

arokisio nuka kalu Apapaakec kosodete aitoronikin kotoma akirosinei 

nuka amuronot ka ecudet.  Kapotu ilipata Edeke aitim kesi.  Adaun 

apaarasia nuipu, aponenenete airiamunun akonyen nuka Edeke ka 

aimony akiyo.  Angin itunganan kere kapotu oyangautu ibore kec kere lu 

ejaatatar luka amuronot kosodete aicwear amudiaar iboro ngun.   Ekaulo 

kec, abu Edeke itangaleu akipi kec kosodete agaria ailelebun toma.  

Kosodi Edeke aitangaleun kitoni alupok da nu ajaasi ariri naka ecilet, 

apotu ogeasi aitolomuunun iraan luipu.  

 

Kosiomata Nepepe 2 Aisiitonokin 7:14.  

• Owaitin bo lunyoika apotu itunga lu 2 Aisiitonokin ibelokinotor mama ejai Edeke? 

o Apotu ikanisan iswamanaros nepepe 

o Apotu ikanisan ogeutu ailipenen nepepe 

o Apotu itunga ilipata aitimio kanu iboro lu arokok lu eswamauna kolo okau 

o Apotu itunga ocakasi awai iboro lu iswamanara kede amuronot ka ecudet 

 

• Nunyoika abu Edeke iswamau ne ebelokinotor kesi mama ejai Ngesi?  Lunyoika icie kotoma owaitin lu 

abu Edeke isirerenga kesi kotoma O’ Fiji? 

o Apotu alupok obwangutu iraan kane amameete sek iraan 

o Apotu agaria ojaunos angolol  / ocori   

o Apotu inyamat lu ecori ipuwakata adepar ne lemu sek 

o Abu odisiari abilibilio naka ikisila / agwaununio naka akiro 

o Apotu iduwe lu erimete orotin operete obalasan ikidiokoto  – Apotu olototo / obongosi osomero 

o Apotu itunga imuriemuriaikinos 

o Apotu Elatok obongutu 

o Abu ejautene loka Akerianut itojokaari 

 

Abu Edeke itangaleu Akwapu kec koiponesio / owaitin luka aumokin.  

• Biyai Edeke epedori aswamu nuu kotoma atutubet kon?  

• Nunyoika ibusakinit itunga lu okanisa kon aswamu otupitete 2 Aisiitonokin ka Akirosinei nu itatamunitai 

kotoma Asisian kana? 

 

 

Aomoom ijo Ber ilopet Bon 
Oyangaik apak aomoom nu ikamunitos angin adiopet kotoma owaitin kalu.    

• Koipone aani iswamaa ijo / ipedoritor ijo aibwaikit iboro ngun toma aswamusioit?    

• Inyobo icie ibore bobo yeni ti iswamaunun ijo? 

 

Kotoma Asisian adis nu etupakinete ibuni oni asesen noi noi nuipu nu ikamunitos ikisila luka Edeke. Kasodete oni 

asesen koipone lo ingalingala Satan oni ido otamite aitasalikit oni toma obakoro.   

Asisian 2: Ekoto Oni Araut Ikedarak luka 

Isuban 
Akiro Nu Epolok 

1. Abu Edeke olimok etunganan ayaite, aiswamaenen ka aidarenen isuban.  Erai na ajautu ka eidicene loejok 

/ lo ibecokina nepepe ka isuban. 

2. Ekoto oni aitwasam apirianut wok na apwakun aitolom iboro kanu aidaruna ka ayaite isuban, mere 

amunamun ka arautu lu eyaitos isuban. 

 

Iboro lu imarumarutai lu itwasamaa 

1. Aputosia nu isipedoritos Asisian —2 arai na 3, Abunget na Akaadin nuka isuban (Akaadin 18 / Ekoto 

Aijerun (Aipritingaun) Akaadin ngun cuto kosodete Atubunun da angin adiope kwape ebeitor) 

2. Akaadin acie nu mam inomakinitai idio ibore toma 

3. Esau / Epuko loka akipi  

4. Egoe lo elai kanu aitalauna akipi 

5. Apapula na Elal Aiwadikauna Epulani (Ainapeta nu elosikitai aswam) 

 

Nuitegearete  
Nutupitono Kanu Esisianakinan: Ibwaik Epuko loka akipi toma agoola ne mam epedora amunaun idio ibore kwape 

elelea akipi ngun kinga, konye orai ne epedorata esisiak amisiikin ka aanyun akipi eleleete.  Opedok iipany yeni 

edite bala epiiso toma opuko kosodi ajalakin akipi ngun eleleete ojai do ijo aitegear asisian.  Aso koany ebe 

iyatakini ijo aitanyanyaar apedotoit ngin olal ejok noi tetere akipi eleleete noi esipiidi kitoni aikamaar aijen / 

aomisio nuka esisiak.   Itegea Asisian kosodi angetakin aitetemunet na itodiarit alele naka akipi koroko icie iteete 

akipi.  

 

Ne etamia icie alimun nu ikamunitos akipi nu eleleete kinga kotoma opuko, olimok kesi ebe emamei ibore yeni 

ipedori ijo aiswamaun.  ocamak esisiak itulomununutu aomisio nu eomitos kesi nu ti epedorio aiswamaun.   Arai 

emamei yeni epedori arasakin atipet aitolomuun aomisio nu ti iswamaa, ingitu do ijo kesi, “Biyai ejai idio ibore yeni 

ipedorete yesi aiswamaun?” 

 

AIMOR AITAMITAM OGURUPU LO EPOL 

• Inyobo kopaana eswamaun?  

• Inyobo ipotu yesi oomoomaata ne atemara eong ebe “amamei ibore apedori eong aiswamaun” kanu 

aitanang akipi ait / alelee?  

• Lunyoika iboro lu eroko lu ti iswamaunos arai mam oni itanangi akipi alele awai? 

 

Elimokit Edeke oni osuula losodit ka kere loka Ebaibuli ajautu ka Eyaitene — arai bo araut “Eboos” “boss”— loka 

isuban Ke.   Kotoma Asisian kana, ibuni oni airereor alimunet ngin ka aidules ke jokan. 

 

Akirot Na Iswamauna 
Nutupitono Kanu Esisianakinan:  Osiomak Akirot nata nejai atukot / Nejaasi esisiak 

 

ilugai lu enyaritai Pokomchi kesi idiope otunga lu icanasi ka kere kotoma Ayaetait naka O’ Guatemala. Ikaru 

akaisauni kau, apotu lu Eyakiaritai ayangar eijiri ngina kopotu alimonokin ka airainikin ikanisan. Apotu i’ Pokomchi 

luipu ocamutu aiyuun Kristo, konye apotu atutubena kec kosalakisi ejaasi ocanit toma.   Kapotu Ikristayon lu 

ayapie ne eyuunata odumutu amuno kanuka oingaren, konye amamei amuno kanuka alolo.  Kotoma abeit, arai lu 

teni edaritos atwanare eitena, tetere ejalakinete ejare kec lo ailwaruna okwapu kane kosodete alosit ajaun keda 

Yesu toma akuj.  
 

Apotu nu ogeutu aijulakin ne abu Arturo, Ecokon lo Osapat, ogeunia aswamu neajaasi i’ Pokomchi. Abu ogea 

aswamu nepepe ka Icokok luka i’ Pokomchi lu mam ejenete asioman.  Abu ngesi ka acoote naepol noi ogea 

aisisianakin kesi Ebaibuli.  Kwape esisiaata, ajai ngesi aitetem eipone lo ekotor Edeke oni aibwaikin toma 

aswamusioit nu ibusakinit atupit ka ikisila lu Obaibuli Ke toma aijara wok na angin apaaran.   
 

Ationis na edila noi kane ajaasi itunga lu Pokomchi ngesi amamus keda aingadisia nuejokak nuka ikorion kec lu 

asakun.   Irwan duc, aminasi akoriok asakun eraasit loejok, bon aitiun ebe anyamasi imirio eroko do ber kesi 

ageara itanyam iduwe kec da.   Abu  Arturo ingit akoriok, “ingai bo ecoo, yesi arai bo imirio?”  Arai akoriok akwena 

akwena obalasi ebee, “imirio.” Abu  Arturo ingit kesi ebee, “Yesi ipugatos ka ayaite imirio,  arai bo biyai, imirio 

ipugatos ka ayaite aijara kus?”  Apotu akoriok ocamutu ebe imirio epugatos ka ayaite kesi  ka ikalia kec.  

Eyanganarete imirio inyamat ido omamei yeni etikokini kesi.   Arai imirio, mere itunga etojokaarete lu epedorete 

imirio ainyam.   
 

Kosodi  Arturo aitodikin kesi ebee abala Ebaibuli ebe ikiliok ka angor 

kesi ebeit aipugate ka ayaite isuban kere.  Abu isiitik kesi ebe abu 

Edeke isirerengite kesi keda apirianut naka aitolom ka aisub iboro 

naarai kesubitai kesi kotoma asiima / aputo  Ke.   Akoto kesi aitwasam 

apirianut ngin naka aisub ka aitolom iboro na einakit kesi Edeke kanu 

arimaara nutupitono kotoma aipuga ka ayaite isuban kere, mere 

ajalakite isuban aipugate ka ayaite kesi.   
 

Apotu i’ Pokomchi itojokaasi ebe akoto kesi aiswamaun kwape ejaar 

toma Obaibuli  kosodete agear aipugate ka ayaite imirio.  Apotu kodukutu aingadisia nu inyamat nu mam imirio 

apedorata adolokin onyamata kec.  Nepe apedorere ayuwaar inyamata kec kama ajaasi imirio, apotu ogeasi 

ajaenena kalu esilosikina kanuka ikalia kec. 

 

AIMOR AITAMITAM  OGURUPU  LO  EPOL 

6. Nunyoika apotu iswamaunos kotoma akirot na itatamunitai kane? 

7. Nunyoika ipedori oni aisisiaun kotoma akirot na itatamunitai kane?  Koipone aani iriamaratar akiro ngun 

keda aiboisit wok? 

 

Aisisia Ebaibuli  
AIMOR AITAMITAM  OGURUPU  LO  EPOL 

Kosiom Ageun  1:26-28;    Ageun 2:15,  Isabulin 24:1. 

1. Ingaibo erai akwapu nake?  ( Isabulin  24) 

2. Nunyoika bo abu Edeke olimok etunganan aiswamaenen nepepe keda isuban Ke? 

• Ayaite ka aipugate  ngesi  

• Aiswamaenen ngesi 

• aidarenen ngesi  

3. inyobo apolou ke na  aidarenen ngesi?   Nunyoika iswamai oni ne ijaar oni aidarenen icie ibore? Koipone 

aani ipedora oni aidarenen isuban luka Edeke? 

• Ne ijaar oni aidarenen icie ibore, iyuwarit oni nges kasodete aanyun ebe mam ebwanga, mam 

ebila, arai bo nat ebe mam emunaun.  Kwape aanyunet, ipedori oni aswamu nuu koipone lo 

amamus aicak agasia taitai,  arai bo amamus acamakit isuban amudianario.  Ekoto oni acoite nu 

ikamunitos iboro kwape nat akwamakite ajepanar ikito luipu, neda epedori ayangaun 

alarongong naka akwapu, ka ekuse lo ikwamin lo aronon kanu arii wok na Oteso.    (“landslides” 

~  Atianun na Alupok amudianar itunga mam ngun iswamasi  kane arii wok na Oteso)   

4. Inyobo apolou na aiswamaenen nges?   Koipone aani ipedora oni aswamu kwangin? 

• Ne iswamaenena oni ngesi, ijaikini oni ngesi aitolomuun icie ibore.  Isuban ekoto opedosi 

aitudumikin oni iboro lu nyaman nepepe ka aibuses kosodi apedor aisilosikin lucie ipudesia.  

Kwape na aanyunet, iboro lu itwasamao adukia itogoi.  Ne ikorio oni iraan, ijai oni iswamai nu 

ecorakinit oni Edeke aswamu.  Ekoto oni aipup aiyalama ne ikorio oni iraan naarai ijaa oni 

arimaarit aicorakinet naa. 

5. Inyobo apolou na ayaite isuban (oomoom ber ijo akirot na etetemunitai na ikamunit i’ Pokomchi) 

• Ayaite apolouke ebe ijaa oni kede apedor acamakin ka aitikokin idio ibore.  Kwape na aanyunet, 

epuko loka akipi, ipedori oni aitikokin alelee naka akipi — mam ngesi iyait oni.   Ekoto oni 

aitwasam apirianut na aisub ka aitolom iboro kanu aipuga ka ayaitor isuban.   Kwape na 

aanyunet, edaraca eyait isuban, Emameun edaraca, erai ecori / ecilet ngesi itoduuni ne ebeit oni 

alosit.  Nejaar edaraca arai bo nat ataker, ipedori oni aseun ne ikoto oni alosit.   Mam erai eipud 

loka Edeke oni aipup bala iyaito oni isuban.  Ibusakit oni ailipa nejai Edeke aiyatakinite ainakit 

oni apirianut na aitolom iwaitin lu ipugaa oni ka ayaite isuban. 

 

Ne ipugaa oni ka ayaite, aiswamaenen ka aidarenen isuban, ijai oni arimaarit aicorakineta nuka Edeke mama ijaa 

oni.  Inyarit oni nuu kwape ajautu ka eidicane loejok loibecokina nepepe ka isuban.  Arerengu naronon, kanuka 

aibiror naka etunganan, eraasi nu nueyatakisi ationuun noi adepar ne sek abu Edeke ogeuna ainakin aicorakineta 

nuu konye eroko Ngesi ekoto oni arimaar kes.  

 

Eidicane loejok loibecokina nepepe ka isuban 
AIMOR AITAMITAM OGURUPU LO EDIT (igurupun 2-3) 

Nutupitono Kanu Esisianakinan:  Koinak angin egurupu abunget na Akaadin nuka isuban Nuejaasi apaket naka 

Aputosia nu isipedoritos Asisian kosodi koinak Akaadin acie nu mam inomakitai idio ibore toma.  
 

Irere angin adiope kotoma akaadin nuejaasi aputosia.  Anapanak angun Akaadin owai kec kotupitete arai 

itodiaritos Eidicane loejok ka isuban arai bo mam (Nu itodiaritos da bon, nu mam itodiaritos da bon owai kec ).   

Kosodi do konye aitwasam Akaadin nu mam iwadikatai iiod ibore toma kanu ainomanakin aanyununeta acie nuipu 

nuka angin adiopet kotoma atutubena kec.   
 

INYAKUTU NU IMORATA YESI / ERIPOTA   
 

AIMOR AITAMITAM OGURUPU LO EPOL  

Nutupitono Kanu Esisianakinan: Erai edautu kesi aswamu ogurupun, irereono Akaadin ngun adiope adiope.  

6. Biyai oni iswamai nuu kotoma atutubet wok?  

7. Kanu akaadin nu ajokak, Biyai eyatakisi aswamu nuu noi? 

8. Kanu akaadin nu arokok, Biyai enyekikisi aswamu nuu? 

9. Koipone aani ipedora oni aitolomuun aijulanakineta nuu?  
 

Aomisio nu Aswamisioit nuka Amina 
Aso aseutu naejaasi aomisio 2-3 kasodete aomoom nu ikamunitos eipone lo ipedoria oni aswamu nuu kwape 

aswamisio nuka Amina.   

Akaadin Nuka Isuban 

Aidarenenio Naka itiangi 

 

Akipi Nu Elaete 

 

Akoru inyamat 

 
☺ idaun alimokin oni aidarenen 

itiangi.  Ibusakinit oni aitudumikin 

kesi agwaununeta nu ibecokina 

kanukec tetere mam eyangaunete 

adekasinei toma otogoi wok.  Erai 

lo ediopet owaitin lu aipuget ka 

ayaite isuban. 

☺Abokunun atanin ka 

aitwasamaenen aijilileta, 

aidorenen akipi arai mam aloinikin 

akipi akolong (Ejai ibore ebakai ~ 

SODIS) ingarakini aijaikin akipi 

arautu nu ibecokina / nu iriamara 

kanuka awate wok aimat tetere 

mam ijaikinete oni adekakin. 

☺ Ibusakinit oni akoru inyamat 

kanuka ipudesia wok.   Erai lo 

ediope kotoma owaitin lu 

“Aiswamaenen” alupok.  Amisiri na 

iweikini ijo iraan lu idiasio ejok noi 

kanu ekale ajautu ka inyamat lu 

edukete awate ejok. 

Akoru 

 

Aiduk Etogo / Ekai 

 

Acoloni / Ecoloni 

 
☺ Ibusakinit oni akorienen alupok 

nu einakit Edeke oni.  Ekoto 

opedosi aituduminikin ikalia wok 

mere aitikokit / ayaite oni.  Ekoto 

oni asiponokin iwaitin lu icokicoket 

iraan / amisirin wok kasodete 

amoun iwaitin lu ijaikinet alupok 

wok araun bobo nu pusuk tetere 

epedorete aitolom amiyo naepol. 

☺ Ipuda oni ne erapaarit oni kama 

ejai akolong ka edou.  Aanyun 

ebee ijaa oni keda itogoi lu 

eyuwaara ngesi ediope owaitin lu 

ayaite ka aipugate isuban.  Mam 

bobo oni ijari kwape kalu eyait 

akolong ka edou. 

☺ Acolonin ingongarete adeka ido 

idarete ejautene loka aiboisio nu 

iboiyo oni ongaleikitos ejok.  Ekoto 

oni aidarite ejautene loka aiboisio 

nu ijai oni toma kasodete aanyun 

ebe mam iduporete oni adumun 

adeka. 

Ailok / Aikat Agaria 

 

Ajepanar ikito 

 

Amutegon nu imirio 

 
☺ Ailok agaria ngesi ecie eipone lo 

ipedora oni aituduminikin ikalia wok 

inyamat.   

 ibusakinit oni acoote noi ebe ne 

ijepara oni ikito, ekoto oni duc 

iraikin icie lu itetiak.  Eraasi ikito 

ainakinet kama ejai Edeke na 

itikitikei alorongongor naka 

akwapu ka amunaunio naka ekuse 

lo ikwamin. (emameete oni 

atiyaunun naka alupok nu 

emudianarete itunga ~ 

“landslides.”   Arai ijepanari oni 

ikito komam twasamai alupok, 

katipet ebuni araun aiboisit 

☺ Amutegon nu imirio ingarakinete 

oni aingongar imirio lu enyamete 

inyamata wok.  Mam amutegon nu 

imirio ekoto oraasi nu etiono 

aitwasam, Epedorio aiswamaun kesi 

kama ejaasi bamboo kwanat 

amutegon kanu. Ibusakinit oni 

ayaite ka aipugate isuban mere 

ajalakite imirio ajainikin oni 

adekanakin.  

Nalarong na mam bobo ebuni 

aitolom iraan ejok.  

Acupai Nu Elokete icuc 

 

Arapenen Inyamat 

Kame Ejaasi icuc 

 

Aperenen Toma Aitiiba 
Naka Isiru / Acederua 

 
☺ Acupai nu elokere icuc kesi 

iponesio / iwaitin ecie lu ingongaret 

icuc.  Ilimokitai oni ayaite ka 

aipugate isuban ido aingongar etiai 

/ ajautu naka icuc ngesi ediope lo 

ipedora oni aswamu ngu.  

☺  Ekoto oni ayuwarite ikalia wok 

kama ejaasi adekasinei nu 

ibwokitos icuc koipone lo 

aidarenen inyamata wok orapap.   

☺  Aperenen toma aitiiba / 

acederua na isiru ingarakini aanyun 

ebe mam oni ikatununei eimidi / 

emaleria arai bo acie adekasinei nu 

eyaunete isiru. 

Aicak Agasia tai 

 

Akwapu na eonit 
ilarongong / Na mam 
epedorio aitwasam 

 

Aibok Atan Na Akipi 
 

 abu Edeke olimokite oni 

aidarenen ka ayuwarite ejautene lo 

kane iboyenena oni.  Apolouke ebe 

ekoto oni aidarite orai ne 

itubusikina tetere einakit Edeke 

ayongio / aibuses.  Mam ekoto oni 

aicak agasia alaro nen taitai, konye 

ekoto oni acakanakin apipa na 

ecakio agasia / arai ajerikan na 

etubitai kanu acakanakin agsia/ arai 

bo aipanyi na agasia.   

  Ekoto oni adumun iponesio / 

iwaitin ecie lu ijulakinet alupok nu 

mam bobo emiyete araun nu 

ebongokinete aimii etwasamaete 

iponesio kwape nat Aicokicok akipi 

iraan (irrigation) arai bo nat 

aiworanakin eboliya / aiwor alupok 

wok ka iboro lu ijulakinete kesi 

apusukor bobo.  

☺  Atanin ngesi eipone lo odmunet 

akipi nu edaunit Edeke ainakin 

konye ojaasi kwapu.  Akipi nu atan 

ingarakinete oni arautu lu ijai alaete 

ka angaleikitos da.  

Akoru Idiyasio lu kuwi / 

 

Itiang kotoma Togo 

 

Imirio Enyamete inyamat 

 

☺ Akorienen idiyasio lu kuwi kesi 

icie owaitin lu ipedoria oni 

aituduminikin luka okalia wok iboro 

lu nyaman ka agwelanar icie kakesi 

adumuna apesan / isirigin. 

  Mam ekoto itiangi oyapiete 

kede inyamata wok.  Ekorete 

itiangi adekasinei.  Ibusakinit oni 

aitikokit itiangi wok kinyekiisi 

aimor aitwasama iboro ka oni 

Kasodete adukonokin kesi 

abwaununeta kec. 

  Ekorete imirio adekasinei ido 

onyamete inyamata lu ipuda oni.  

Ibusakinit oni ayuwarit inyamata 

wok kama ejaasi imirio kasodete 

aitwasam iboro kwape nat 

amutegon kanu aitam aingongara 

etiyai / ejautene loka imirio kotoma 

aiboisio wok. 

Aitemun Airereor Nu Isisiatai   
AIMOR AITAMITAM OGURUPU LO EPOL  

Ejaasi iboro iuni lu ilimokit oni Eitaabo loka Ageun aswamu kanu aitup Aicorakinet naka Edeke kanu aidarenen 

isuban Ke.  

1. Aidarenen ngesi 

2. Aiswamaenen ngesi 

3. Ayaite ka aipugate ngesi 

Na ngesi apolou naka akirot ajautu ka eidicane loajokan lo ibecokina nepepe ka isuban. Kanu naarai isubitai oni 

kotoma asiima / aputo naka Edeke, ipedori oni aitwasam apirianut wok na apwakun aitolom iboro kanu 

aidarenena isuban.  Ipedori oni da bobo ailipa Edeke koinak oni aomisio ka acoa na ipuda oni. 

 

Aomoom ijo Ber ilopet Bon 
Enyoin eipone ediopet lo itetet lo ipedora ijo aidarenen ka ayaite ka aipugate isuban luka Edeke kotoma atutubete 

kon kotoma osabiiti loo lo etupakinit?

Asisian 3: Ipedori Oni Aijulakin Nu 
Oingaren (Ipedori oni Aijulakin iingaren) 

 

Akiro Nu Epolok 

1. Mam Edeke alosikinit oni amamus aijulakin.  Ejaasi Ngesi kede alosikinet kanuka aijarawok ido ekoto oni 

apoloor kosodete aijarawok aitojokaar.  

2. Ipedori oni araun itunga lu eyangaunete aijulakinet kanu alucie (Kwape ka Yesu ka Ajkt. Lee). Karaida 

itunganan idiope yeni etupi Edeke ka amunonut ti epedoo aitajar Eibuga kere / Ere lo apolon kere kotoma 

amudiario. 

 

Iboro Lu itwasamaa 

1. Aputosia Nu Isipedoritos Asisian — Aputo naka Ekale lo icudungung Ejautene  

2. Aputosia Nu Isipedoritos Asisian — Akaadin nu Aputosia nuka Yesu ka Lu Adakitos Ates – Akaadin 8  

3. Aputosia Nu Isipedoritos Asisian — Akaadin nu Aputosia nuka Ajkt. Lee – Akaadin 3  

 

Nuitegearete 
AIMOR AITAMITAM OGURUPU LO EPOL   

Nutupitono Kanu Esisianakinan:  itodik aputo naka Ekale — Lo ejai ocudung kosodi aingit atukot naka eisisiak: 

 

• Biyai ijo iwomit ejulakin ekale lo kotoma olapio 

ikanyikape lu atuboros? 

• Biyai ijo iwomit ejulakin ekale lo kotoma okaru 

ediope lo atubor?  

• Biyai ijo iwomit ebuni ekale lo aijulakin kotoma 

olap ediope lo etupakini? 

• Biyai ijo iwomit ebuni ekale lo aijulakin kotoma 

olapio ikanyikape lu etupakinete? 

• Biyai ijo iwomit ebuni ekale lo aijulakin kotoma 

okaru ediopet lo etupakini? 

 

 

Erai ebongokisi ebe MAM toma aingiseta nuu kere, ingit Kanuinyo?  Arai ebongokisi EEBO ingit koipone aani 

iswamaunor aijulakinet na? 

 

Kosiom bobo ikokoron lu Asisian nasodit – Ikisila 28:1-14.  

1. Toma owaitin aani ekotor Edeke aisirerengia oni? 

2. Biyai ikokoron lu iriamara kede ekale lo kotoma aputo kana? 

 

Kosiom Yeremia 29:11 

1. Nunyoika eipone lo ainapeta nu ejaatatar Edeke kanuka aijarawok? 

2. Biyai ikokoron lu ti iriamaros kede ekale lo kotoma aputo kana?  Kanuinyo arai bo nat Kanuinyo mam? 

 

AIMOR AITAMITAM OGURUPU LO EDIT 

Inomu bobo aputo acie naka ekale kalo kwape ti alosikitor Edeke kesi ajautor. 

Aitolomuun Aijulakinet  
AIMOR AITAMITAM OGURUPU LO EPOL 

Nutupitono Kanu Esisianakinan: “Ainereta” nu okwapu kane eraasi kere nu idila alimunun – omina ijo okotokin 

aseun na iriamara keda ejautene loka atutubet kon arai bo nat ne ilomunitor ijo. 

 

“Okoku loka ekabaka eraun ekabaka, okoku loka Emonk eraun Emonk.”  

“Ejaatatar ecilet apakio nu edidingar ka apakio nu elalar kwape kwangin ejaatatar aijara naka itunga.” 

“Inyamata lu ilesikina ainyam etiono, konye araun yeni abaran epatana.”  

1. Inyobo apolou naka ainereta kanu? 

2. Biyai ijo ijeni adio kotoma “ainereta” ka kanu nu ejaasi kede apolou na eputoorit? 

3. Aani bo kotoma ainereta kanu icamanara ijo kede apolou kec? 

4. Aani bo kotoma ainereta kanu, arai ejai adio edolito kotupitete nu ebala Ebaibuli? 

 

Yeremia 5:1 

1. Itunga bo idi ajai Edeke emoot? 

2. Nunyoika ti iswamaunos arai odumunite Ngesi itunganan yen? 

 

Esekiel 22:30 

1. Itunga bo idi ajai Edeke amoote? 

2. Nunyoika ti iswamaunos orai Ngesi odumunite itungaanan ngin? 

3. Nunyoika ti iswamaunos arai mam ti Ngesi edumuni itunganan ngin? 

 

Kotupitete nu inerit Ebaibuli, karaida erai ti itunganan idopet yen etupakit Edeke ka amunonut kere, ti itajar Ere lo 

apolon / Eibuga kama ejai amudiario. 

 

Arautu itunganan yeni Eyangauni Aijulakinet 
AIMOR AITAMITAM OGURUPU LO EPOL 

Kosiom Luka 7:11-17 

Iswamauna akirot na kwape apotu Yesu ka Ikesisiak iriamunotor ka Apuserut kotoma apak na Aronis Etwana 

okoke kwape ajaatatar itorete toma orute loka Ere lo apolon / Eibuga.  Etalakaara Ikesisiak luka Yesu naarai arai 

kesi aanyun nuka aumokin ngipongin.  Apuserut nepepe keda ekodet lo ebworok ibworosi.   

1. Nunyoika apotu iswamaunos kotoma akirot kana? 

 

Nutupitono Kanu Esisianakinan:  Itwasam akaadin 8 nuka Yesu ka Ekodet loka Ebworok nuejaasi toma Aputosia 

Nu Isipedoritos Asisian kanu aitemun Airereoro iboro ikanykauni lu isisiauni oni kotoma akirot kana nu ikamunitos 

itunganan yeni eyangauni aijulakinet. 

 

Ejaasi iboro 8 lu abu Yesu iswama kanu araun Etunganan lo eyangauni aijulakinet.  Aso aanyutu aanu kesi: 

1. Abu Yesu koanyu ngesi.  Ajaasi itunga luipu toma okodet.  Etalakaara Ikesisiak luka Yesu kanu aumokinet 

nakeanyunitos kotoma apak naedit natubor.  Konye ejaa ngun da, abu Yesu ojenik ngesi akidingot naka 

ekodet.  Arai irai oni itunga lu iyangauni aijulakinet, ekoto oni arautu itunga lu ipedori amisiikin / ajenikin 

lucie.   Ibusakinit oni aanyun ebe iseseni oni idiope idiopen mere bon ekodet. 

2. “Abu Etauke olisio neajai ngesi.”  Arai ikoto oni ayangaun aijulakinet, ekoto oni ajaute kede etau lo epupi 

aision.   Ekoto oni arautu itunga lu epupete itauon apipilu ne iwanyuna oni ipudesia kalucie.   Irwana ipu 

itanangi oni asesen ido itanangi oni apodokit.  Nunyoika iswamai oni ne iwanyuna oni itunganan yeni 

eipudi noi kotoma atutubete wok?  Nunyoika iswamai oni ne iwanyuna oni Toto na iduwe na anyou 

okilenike ajalakin ekale?  Arai bo nat Tata / Kwaru lu ajalakisi aidarun iduwe ludidik?  Biyai oni ipupi aision 

ngin naka otau kanukec?  ilip Edeke koinak ijo amina naepol kanuka atutubetekon.   ilipi Ngesi itodik ijo 

itunga kotoma atutubet kwape esesenia Ngesi kesi. 

3. Abu koinak akiro nu isinyikoikinete.  Irwana ipu ipudasi itunga icie itunganan yeni epodo kanukec ka 

aisingikoikinite kesi.  Epatana aomit ebe ipuda oni ajaute kede iboro kanu oni aingarakin itunga ojokan, 

konye irwana ipu ngun lu ipudasi agangat kotoma abeit ipudasi ajautu kede itunganan yeni edoluni 

adoketait kec kosodi aupakin kakes ka aisinyikoikinit kes.   

4. Abu Yesu otiro Asaduku naejai Ates.  Nekiswamauna Yesu nuu abu iswamau ibore yeni aronon kotoma 

oinono Ke.  Acamunitos iyudayan ebe mam nepecep da abeit ijo atiror Ates, arai itiro ijo iraun yeni mam 

ilia. Abu Yesu ocamunite araun lomam elai kanu aingarakin yenicie itunganan.   Ekoto oni ainakina 

acamun aiswamaun idio ibore kere ka acamun aipwokun kanu aingarakin itunga.  Eminasi itunga inerata 

nu ikamunitos oni arai bo nat amamus aitojokaar nu iswamai oni, konye ibusakinit oni aswamu ngun nu 

enyaraikinit Edeke oni aswamu. 

5. Ejai apedor toma akirot naka Edeke ka Ailip.  Nekilipia Yesu aponi itajaraunai etunganan kotoma 

okatwak.   Siri kimurok ijo ailip kotoma edio ojautene kere loitereikinos ka ijo.  Koyangaik apak ailipenen 

kanuka itunga.  Iswamaenen kwangin iyuunite cut ebe epedori Edeke aijulakin ejautene ka apodokin nu 

ikamunitos ipudesia kere lu angoli eipone.   Isisianak itunga ailipenen tetere kesi da epedorete ajenun 

apedor naka Edeke. 

6. Abu Abongokinet ojaun.  Aponi itajaruunai esapat kotoma okatwak.   Ekoto oni ajautu keda abongokinet 

naka aswamuwok. Arai ikoto ijo aingarakin, ogea keda iboro lu edisiak / lu ikidioko lu ipedori ijo aswamu 

kede apatanu.  Arai ijaunos ijo ka akerianut kangun (arai epedoros) epote itunga aiyalamikin ido epote 

itunga luipu aipudakin alomun toma aingarakin.  itiuni ijo ebe ipedori kwana ijo aswamaun iboro luipu lu 

etioko.  

7. Abu Yesu koinak Ikoku neajai Totoke ido kolot.   Arai Toto itunganan yeni apolok nuke; abu kojaunos ka 

ajenanut naka apedor naka Edeke kanu aimor kalucie.  Ne ingarakina oni itunga, ekoto oni aanyun ebe 

mam oni itamakini ayangaar ajokis / aibuses kasodete araun neitekinitos itunga kere.   Ojalak itunganan 

iliya ne elimokina lucie nu apotu iswamaunos.  Edukuni adoketait na aitubusikina kec atia ijo ayangaar 

aitojokio kere.  Abu Yesu kolot kosodi ajalakin kesi ikulepek inerata nu apotu iswamaikinos kesi. 

8. Aponi itopoloroi Edeke.   Kawasia ke akoto Aibuses obongok mama ejai Edeke. Ducu duc oanyu ebee ne 

engetakinor idio ibore kere, ekoto orai Edeke Ngesi ituritai.   

 

Nutupitono Kanu Esisianakinan:  Itemu airereonor Akiro nu Aitatamet nuka Ajkt. Lee kotoma Oitaabo 1  

 

Ajkt. Lee eari aberu obe naka Kotoma Asia (“Esia” Erai abunget na edumakinio Akwapu na ilugai), konye ijulakitai 

ekirorike.  Abu imiela noi aingarakin ikalia luicanasi kotma atutubet ke, kaitelekarit ngun lu emamei aswam.  Abu 

ogea aipejonokin icie kotoma okalia kangoni elap aimoo iwaiting lu ingarakinet kesi eipone lo itojokaret ejare.   Lu 

kesi iwaitin iuni (3) kotoma akiro acie nu ipu nu itoduunitos owaitin lu epedoritor ngesi aingaranakin ikalia.  

Eraasi nu Aitatamuneta nuka Abeit. 

 

Akirot Naitetemunitai 1 –   Ajkt. Lee ka Amisiri naka Aturo 

Kotoma atutubeteke, ajai ekale lo ecana lo ajaasi ka iduwe iyarei.  

Luyarei lu kere Toto ka Papa amameete aswamisinei.  Abu Ajkt. 

Lee kopaa aipejokin ido abu Koanyu aiboisit na ajokuka alupok 

oingaren naka erekec. Kingit kes, “Kanuinyo mam yesi iraatar 

acie aturo nee.”  “ipedorete yesi aitubusiaar erekus ido da bobo 

ipedorete ayangar acie agwelar osokooni loeyapiei.”.”   

 

Abu toto na okale kalo iswama ngupengun, ido abu ogea 

ayangaanar aturo nu akoriei ngesi osokooni neda abu ngesi 

ogwelara. Konye atipet abu ngesi odumu ebe ajaasi agwelak 

engisitos abilasinei acie nuka aturo dal— konye adit aiboisit ke mam apedori bobo airaikin abilasinei acie.  Abu 

toto na, ejaa ngun da, ogea egwelet aturo kama ejaa akoriok icie kosodi agwelanar nepepe kanuke, kanu adumun 

ameda. Do kwana ka adauna ngesi adumun aiboisit nape edit osokoni kanu agwelanara aturoke, abu oomoom “Ti 

eong apedo agwelanar icie iboro da kanepane!” Kodilokini akwenyun tupurucu sek agwela etaget ka Ekokonat 

(esubit araitoke bala Edukut) tetere ngesi da eyangaari osokooni omeesa ke lo aturo agwelar. 

 

 

 

 Akirot Naitetemunitai 2 –   Ajkt. Lee ka Acok nu Amutur 

Akale ecie lo epuda aingarakinio okoto aswam, konye mam 

ejenete nu ebeit aswam ido omameotor adio apirianut.  Another 

family that needed help wanted to work, but didn’t know what to 

do and didn’t have any special skills. Kapotu olosenenete aswam 

elejaleja angin apaaran, konye mam duc apedoritos adumun 

aswam.  Abu Ajkt. Lee opedo aanyun ebe akukurana ekale lo ido 

kotoma abeit akotosi aswam, abu do ngesi olot kosodi 

aipejokinekale ecie okanisa lu araasi akoriok acok amutur.  Abu 

ingit kesi arai imedai akoru acok, ido arai ajaasi ka esokooni 

loejok, kede inyo ipuda ijo arai ikoto agear akoru acok amutur.  

Na esisiauna ebe arai aswamu naejok, abu itetemik ekale lo ebe enyaraunit Edeke oni amina idunyetawok ka aidar 

lu ican.   Abu ingitu kesi arai ecamunete kesi aisisianakin ekale lo icana eipone lo araun akoriok acok amutur.  

Kapotu ocamutu.  Abu Ajkt. Lee isiriamun ka ikalia lu iyarei kosodi aitijenaar lo ekale ne ajai ekale je.  Abu ekale lo 

ican olakari noi naarai kwana apote kesi agear iswamaun ido ibore ido katipet apotu ipagisautu amisiri ka iboro 

kere lu ebusakinitor kesi ageuna.  Angeset naka ekaru, apotu odumutu amio najok noi ido apotu opedosi atacar 

isirigin lu epagisatotor amisiri, isirigin lu ikinyom (akwuii nu iraa), kosodete aideun ka ameda najok noi kanuka 

ekalekec. 

 

 Aitatamunet 3 – Ajkt. Lee Mrs. Lee ka Aitupucikin Ekale  

Ekale lo iunikini lo akoto Ajkt. Lee aingarakin adautos atiakakin 

kama ejaa auriaka kec. Apotu auriak odautu acamun ebe ekale lo 

arai lo amamei ajokis ido mam epote ajaun ka ido ibore da.  Abu 

Ajkt. Lee iriamunos ka ekale aitam aitupucikin iwaitin lu iyarei.   

Abu Ajkt. Lee itigogongo ebe abuni ngesi aiducokit airiamunun ka 

ekale lo kosodi aingarakin kesi aitemokin ejarekec arai einakina 

auriak acamun ekale lo abongun ka aingarakin kesi moti.  Akaulo 

aswamusioit kana, apotu auriak itojokaasi aitemun amunokin 

bobo okokec ka aikopaikin ngesi icie isirigin tetere ngesi epedori 

agear aswam na aikaja asuwa agwelanar. Kwana do egweli ngesi 

iboro lumojong lu esubitai kede asuwa kososdi agwelanar kesi nejai eiduka/esitowa lo itemunere asubia iboro icie.  

Kwana epedorit ngesi aigangite ekaleke ido epupi adumutu aitubusikina.    

 

AIMOR AITAMITAM OGURUPU LO EPOL 

• Koipone aani ejaar Ajkt. Lee ayangaun aijulakinet toma atutubeteke? 

• Biyai ijo idumunitor erereng araun kwape nat Ajkt. Lee kotoma atutubetekon?   Nunyoika iswamaunit ijo? 

• Toma owaitin aani abu Ajkt. Lee iswamaa icie kotoma oboro kanu araun itunganan yeni eyangauni 

aijulakinet kwape abu Yesu iswamaa nepepe ka aberu na abu okooke otwana? 

o Abu Kojenik itunga. Abu koseu ikalia kosodi agear aipeejonikin kesi. 

o Ejaasi ngesi ka etau lo apupi apodokinit kesi.  Ejaasi ngesi ka eipudi lo aingarakin. 

o Ejai ngesi isinyikoikinit kesi. 

o Ajai ngesi einakina aiswamaun idio ibore kere kanukec ido acamunit aswamu agogong.  Mam 

ngesi abu isinyikoinikini itunga bon kwangen, konye emouni iwaitin lu ingarakinet kesi. 

o Karaida mam akiro nu itetemunitai elimunitos ngun, konye icamunit oni jokan ebe abu ngesi 

ilipenen. 

o Abu abongokinet kotakanu. 

o Abu ngesi ojalak itunga ainyikokin aitolot aswamu ngun.  Kesi mere ngesi apotu iswamananata 

osokooni ka akorienen alupok (akwapu).   

o Aponi itopolooroi Edeke. Mam elimunit kotoma akiro nu itatamunitai, konye apotu icie itunga 

oraunos eyuunak / Ikristayon. 

• Nunyoika bo akiro nu ipedori oni aisisiaun kama ejai Ajkt. Lee? 

 

Nutupitono Kanu Esisianakinan: Akaulo na edaunatar igurupun ainanakin acie kotoma abongonokineta, 

itor airereonor akiro nuepolok nu etolomuun.  

 

Akiro nu ipedori oni isisiauna kama Ejai Ejkt. Lee: 

o Ibusakinit oni Ajaute kede etau lo ingaranikini itunga ka arautu lu iinakina apalite apak kanu 

aiswamaun ngun. 

o Ibusakinit oni ayangainikin apak adukunun idicasinei nepepe ka itunga kotoma atutubetewok lu 

ipudasi aingarakinio.  Ibusakinit oni aicebkite aipejonikin ducu duc tetere idukuni amunoonut 

nepepe ka itunga.  

o Ibusakinit oni apuponokin itunga. Itunga luipu lu ejaasi toma ojautenesia lu etioko, ekotosi aipup 

bon bala epodosi kesi itunga ido da eminasi kesi.  Arai epupete ebe epodoi kesi, apolouke ebe 

epatanikini kesi apupokin aicoreta.  Ibusakinit oni aanyun ebe imameete oni kede aimisioit ngin 

nu atubonokin, konye ajaute ka aomisioit obe na ekoto aingarakin.  Arai epupete itunga bala ijai 

ijo atubokite kesi, mam eminasi acamun aimor nepepe ka ijo.   

o Ibusakini oni ayangaun aomisio nu ingarakinete itunga aanyun iwaitin lu itetiak lu epedorata 

kesi aswamu iboro.  Irwana ipu mam itunga ejenete eipone loijulakinet aijarakec.   Lu ican 

epedorete duc aipup otauon kec ebe mam kesi epedorete aijulakin ejautene kec ido epatanikit 

apalun ogeunete atamite akote aimo adumun aijar na eipone ecie.  Ipudasi kesi itunganan yen 

einakina aswamu nepepe ka kesi ka ainanakin kesi aomisio nu ikamunitos nu epedorete kesi 

aswamu kanu aijulakin aijarakec.    

o Ibusakinit oni ainakina aswamu kanu aijaikin aomisio ngun iswamaunos.  Ajkt. Lee ngesi abu 

ogwelu ikinyom lusodit kosodi agear airaikin kesi nepepe ka aberu naa. Mam ngesi abu olimok 

aberu yaa nu abeit aswamu bon odaun kwangen.  Abu omou icie itunganan yeni akapakina 

aisisianakin ekale loo eipone lo iraet acok nu amutur ka aingarakin kesi amoun amisiri na 

epedorete kesi aitwasam.   Kotoma akirot na itatamuunitai na iuniikini abu ngesi kolot okale 

kosodi aimor ainerun ka acamanar nepepe ka kesi. Mam ngesi ilimokini itunga nu bon abeit kesi 

aswamu; abu ngesi orai na ainakina aanyun ebee ingarakini ngesi kesi aitegear aswamu.  

o Okapakina aitegear edite / koipone kalo edite.  Mere aomisio kere eyangaunete aijulakinet 

natipet noi bala nuka akirot na itatamunitai kane.  Acie apakio eyangaikini oni aswamu adoketa 

moti-mot ido orai angin apaaran kanu aingarakin itunga.   Siri imunokina itunga kere arasakin 

aitolomuun aijulakineta nuepolok atipe atipe.  Koinak kesi adoketa nu epataka nusodit 

kogearatar ngun nu epedorete kesi angetakin kosodete apupun bon ebee baas ipedo isio.  

Edautu itunga apedor aiswamaun ibore yeni edite, eraunos lu einakina akote aitam aiswamaun 

ibore yeni epol noi da.  

o Aijulakinet eyangaikini apak.  Akiro nuu iswamaunos akaulo na apak acie kwangin. 

 

 

Egurupu Lo Ingarakinit 

Acie apakio etiono aomoom aomisio kanu aingarakina itunga.  Eipone ediope lo opedoret adumun aomisio nuipu 

ngesi agear egurupu lo ingarakinit.   Epedori lo arautu egurupu lo itunga lu epote airiamunun angoli esabiiti irwana 

atipet naarai ejaasi keda eipud lo aingarakin itunga.   Epedorete kesi aimor ailipanakin nepepe angin idiope itunga 

lu ejai ngesi ingarakinit kosodete aimor idio kotoma owaitin lu ipudatar kesi aomisio kanu aingarakina ayangaun 

aijulakinet.  Nepepe epedori egurupu ngon aomoomoun aomisio nuipu noi aitelekaar ti eipone lo epedora idiope 

itunganan.  Siri kimurok ailip / alimokin Edeke ainakin ijo acoa.  

 

AIMOR AITAMITAM OGURUPU LO EDIT 

Oomoom nu ikamunitos aputo naka ekale kotoma ageunet naka Asisian kana.  oomoom nu ikamunitos icie 

kotoma owaitin lu ipedora oni aingarakin kesi aijulakin anyoun ojautene lokopaana ejaasi kesi toma kitoni aputo 

na itoduunit eipone lo elosikitor Edeke aijarakec ti ajautor.   

 

Nu Engetakinete 
AIMOR AITAMITAM OGURUPU LO EPOL 

Kosiom Isabulin 139:14-17. 

Acie apakio epatana acamuni ebee nu iswamaikina oni okau kesi epote aitoduun nu iswamaunos oni mwakacet 

oingaren da.   Arai iuritai oni araasi luican (ecanasi) ibuni oni duc araute luican; arai eraasi lu okalewok akoriok, 

irauni oni da akoriok.   Konye ejaa ngun da, ejaatatar Edeke ainapeta / alosikinet kanuka aijarakon.  Isubunitai ijo 

koipone lo itegelikina ido einakit Edeke ijo atalantan ka eipone lo ekotor Ngesi ijo ajautor ido adau aibwaikin ijo 

toma okale lo akotor Ngesi ijo aurikinio toma.    Ekoto Ngesi ijo aitwasam nu ainaki Ngesi ijo kanu aitolomuuna 

aijulakinet.  Angin idiopet ka yesi ti epedoo ayangaun aijulakinet mama ejai edio ejautene lo itereikinotor ijo, arai 

erai toma okale kon, nepepe keda icie itunga, arai kanuka atutubetekon.  Emina Edeke onyaraik ijo kanu ayangaun 

nuka aijulakinet toma okanisa kon, toma ayaetait kon, toma arii kon, arai bo nat toma akwapu kon.  

 

Aomoom ijo Ber ilopet Bon Ka Aibwaikin Toma Aswamusiot  
Aomoom ngun kosodi Ailip kanu akamunitos aingiseta nuu Aarei: 

• Biyaibo ejaar aijarakon?   Biyai ijo ayuunit / acamunit ebe epedori Edeke aijulakin iingarenkon? ilipi ebe ti 

Edeke itodik ijo eipone lo ijulakinet iingarenkon. 

• Oyangaik apak aomoom nu ikamunitos icie itunganan yeni ti ipedoo ijo ageun aingarakin. Biyai ijo ipuda ti 

araun idiope kotoma ogurupu lo ingarakinit?  

 

Nutupitono Kanu Esisianakinan:  Arai edau egurupu apak na kesi ailip, ingitu ngun lu ekotokinos ajaun toma 

ogurupu lo ingarakinit iriamunos keda ijo kotoma aiyungun na etupakini.  Ingarak kesi otiakunos ogurupun lo 

itunga  4-8 kosodi do ijo aisinyikoikin kesi aitolomuun ainapeta nu ikamunitos wori ne iriamunotor kesi.  Itetemik 

kesi kotoma airiamun kec nasodit ebee okoto kesi aseun icie itunganan yeni ekotosi kesi aingarakin.  Ogea koipone 

lo aipejonokin itunga ngun.  ilipanakinos bonik ka bonik ebe ingarak Edeke kesi kwape ipejonokina ijo kesi.   

Kotoma airiamun na iyareikini, oinak eripota lo ikamunit eipone lo obu apejon ojaunor  kosodete aimor idio 

kotoma owaitin lu ti  ikotokinor ijo aomisio kalucie koipone lo ingarakinet.   Kwape egurupu, ilipa Edeke koinak 

acoa kosodi aitwasam apirianut na apwakun aitolom iboro ngin na einakikit Ngesi ijo kanu aomoomouna iwaitin / 

iponesio lu epedorere aingarakin.   iitu ebee, mam itamakini akote aiswamaar iboro kere adiope aiswamaaret.  

Oseu ewai ediope bon lopedit da kanu ageara nu aingarakin.   

Asisian 4: Einakit Edeke Oni Luipu Noi 
 

Akiro Nu Epolok 

1. Ojenik ngun kere lu edaunit Edeke ainakin oni  

2. Toma kalu esubuna  ka lu itwasama lu omoyo eraasi lu epol ajokis noi aitelekaar lu esubuna lu okinga 

oboro lu itwasama 
 

Iboro lu itwasamaa 

1. Aiwadikauneta nuka abolia na itodiaara 

2. Aputosia nu isipedoritos Asisian abungena – 2-5 nu edaunitai akepunun kama ejaasi Akaading nuka 

Ibororo lu itwasamaa (Akaadin 24 ejaasi abunget adiope) 

 

Nuitegearete 
ASWAMISIOIT NA EGURUPU LO EPOL - EINERI LO EYAIT IDIOPE ITUNGANAN BON (MONOLOGUE) 

Nutupitono Kanu Esisianakinan: Eroko atukot naka Ekesisiak elimokina idiope itunganan akapakin asiomun eineri 

eyait idiope itunganan loo. 

 

Ejai eyuunan toma apaki ke na aititingikin apaaran ke mama ejai Ejakait Edeke kosodi  Aisiom  Matayo 25: 14-30.   

Kosodi atemar atiar,  

 

“Orai ti  eong apedo araun ka ebulesit lo aponi koinakinai atalantan akany tetere eong ti aiswamaun iboro lu 

epolok kanuka Edeke !  Konye etimokit do eong ebulesit lo aponi koinakinai atalanta adiopet bon …. Aomit eong 

abu Ejakait iketak ekesa ngon erono noi ! mam acie, mam ngun ekamuutos eong naarai mam eong aomit bala ejai 

eong adio atalanta  arai ainakinet na itegelikina kanu aijaanakina Edeke ka aiswamaa akeswam !  Ejaa ber ngun da, 

eong elope / alope ecana noi emamei ika ibore alemuni da !!!   Abeit ka nata  ebe mam eong apedori aingarakin 

idio itunganan bobo kere naarai ejaa eong da ber alope ipudesia swii.  Wu Ejakait, okwee ingarak eong koinak 

atalantan adis etwasam…” 

• Inyobo ibu ijo koany kotoma abolia?   

• Nunyoika abu eyuunan lo ecana kotema?    

• Biyai ngesi edolit kotoma kanu aomit?   

• Kanuinyo ejaikini ngesi aomoom kwangin? 

 

Aisisia Ebaibuli 
AIMOR  AITAMITAM  OGURUPU  LO  EDIT   

Kosiom Matayo   25:14-30 

ikokoron 16-18 

3. Nunyoika apotu ibulesin iswamaata nepepe keda atalantan kec?      

4. Biyai ijo iraun kwape ibulesinlu etwasamaete atalantan kec arai bo nat kede ediopet lo ibwait nake? 

ikokoron 19-23 

5. Nunyoika abu ejakait elope atalantan iswama ne kebonguna?  

6. Nunyoika abu ngesi kolimok ngun lu etupuaritos atalantan kec  (lu eswamautos ameda)? 

ikokoron 24-28 

7. Nanyoin ationis naka ebulesit lo abu ibwaa atalanta ke? 

8. Nunyoika abu ejakaitke kotema mama ejai ngesi?   

9. Kanuinyo iwomitor ijo ebe mam iyuunak luipu itwasamaete atalantan kec? 

1. Nunyoika ipedori oni aswamu? 
 

INYAKUTU NU IMORATA YESI / ERIPOTA   

Anyoun Ajalakin Aoiyanari wok  
ASWAMISIOIT NA EGURUPU LO EPOL – ABOLIASIT 

Nutupitono Kanu Esisianakinan:  Olimok itunga ikany lu eseunos kesi ikulepek bon ajaikin abolia. Koinak angin 

idiopet kakesi osiomu adio kotoma aoiyanareta nu idila itunga ainerenena  

 

Itunganan Yeni Emojongaarit = “Okwee, orai eong aroko arai atumunan. Ti eong ajaasi kede agogongu 

aijaanakin Ejakait Edeke kede atalantan ka. Do eong lo kwana akokosan lo (amojong noi) ido ekarunit da 

mam bobo ika-ibore apedori aswam.”  
 

Atumunan = “Okwee, orai eong amojongite. Ti eong ajenaara noi otunga ido ti eong engarenik itunga 

aijaanakin Ejakait Edeke kede atalantan ka.  Etiono noi kopaana naarai aroko eong adite.” 
 

Ekagwelanaran  = “Okwee, orai ojai eong apak naepol ti.  Epolo eong aswamu noi kotoma agwelanar ka 

emamei eong apak nepecep da na aingaranakin luicie.” 
 

Itunganan yeni Mam Esiomit = “itoo,  orai eong da asiomite noi ti. Mam ber eong ajeni idio ibore 

Obaibuli da.  Arai caa nat Ecokon ngesi epedori aingaranakin lucie naarai abu olositor osomero lo Ebaibuli 

kosodi adumun aitutuor.” 
 

Itunganan Yeni icana  = “Okwee lolo, orai ejaasi eong isirigin luipu. Ti  teni eong ejaanak Ejakait Edeke. 

Arai eong  kopaana  na ecana  noi mam apedori aingarakin idio itunganan kere ilemarai eong alopet.” 

 

AIMOR  AITAMITAM  OGURUPU  LO  EDIT  

1. Aani bo kotoma aoiyanareta kanu itwasamitor ijo? 

2. Aani bo kotoma aoiyanareta kanu idila ijo apupenen kama ejaasi luicie kotoma okanisa kon? 

3. Nanyoin bo aoiyanar naka ebulesit lo abu ibwa atalanta ke? 

4. Biyai aoiyanar na arai na acamuna kama ejai ejakait lo apolon? 

5. Biyai ijo iwomit ebe aoiyanareta wok ecamuna kama ejai Edeke? 

6. Nunyoika bo ibusakinit oni aswamu kanu aipikor aoiyanareta nuu? 

  

Ibusakinit oni ageaar asesen / aanyun ngun kere nu edaunit Edeke ainakin oni 
AIMOR  AITAMITAM  OGURUPU  LO  EPOL 

Irwana ipu idila oni apuponokin aingal naka Satan kasodete acamun ebee emamei oni idio ibore.  Itiiriani oni 

ejautenewok kalucie kasodete  do apedor asesen iboro ngun lu imameotor oni.  Lolo ilosi oni bobo  airereor 

kasodete aanyun ngun kere nu edaunit Edeke ainakin oni. 

Kanu aingarakin oni aomoom noi ejokan, ibuni oni airereor atiakuneta nuta auni  – Kwape Esubitere  – Kotoma;  

Kwape Esubitere  – Kokinga; Kotoma omoyo.  

1. Kwape esubitere  – Kotoma  egwoikit ainanakineta kere ka aisipedonoreta nu einakit  Edeke oni.   Kwape 

nat na aanyunet: apedorite einer, apedorit asekunun aitojokanareta, apedorite aipoo inyamat, apedorit 

aisinepuun akim…  

2. Kwape esubitere  – Kokinga   egwoikit iboro kere lu itwasamaa lu adaunit Edeke ainakin ijo kotoma 

atutubete kon.  Kwape nat na aanyunet: akipi, alupok / akwapu, akolong, isomeroi ka icie da ….. 

3. Komoyo  egwoikit iboro kere  kere lu ijaatatar oni  kanuka eidicanewok nepepe ka Edeke. Kwape nat na 

aanyunet: Aswamusio Nu Aumonokin,  Ailip, Apedor naka Edeke, ka icie da ….  

 

Nutupitono Kanu Esisianakinan:  Koany ebee emisiikinit atukot ojokan noi atiaketait kiding atiakuneta nuu auni 

eroko ijo iswamaa aswamisioit na etupakinit.  

 

ASWAMISIOIT NA EGURUPU LO EDIT  

Nutupitono Kanu Esisianakinan:  Otiak atukot kotoma ogurupun kosodi ainakin kesi abunget naka Akaadin nuka 

Aputosia nu isipedoritos Asisian nuka iboro lu itwasamaa.   

Angin egurupu ekoto: 

Otiaku Akaadin nuu nu iboror lu itwasamaa toma ogurupun  (2): 

1. Iboro lu itwasamaa lu ijaatatar ijo kotoma atutubet 

2. Iboro lu itwasamaa lu imameototor ijo kotoma atutubet 

Oomoom bobo iboro icie (5) lu ijaatatar ijo toma atutubet.  Iwadikaik kesi toma akaadi. (isiitik kesi apodokit 

noi noi atiakuneta auni nuka iboro lu kopaana idau oni aimor aitamitam.)  Biyai ejai edio egurupu lo 

ediatununutu akaadin kec nu iboro lu emameototor kesi “emamei isio” abunget kec bon?  

 

Arai da epatana aipup bala emamei oni idio ibore,  abeit nata ebe esirereng Edeke oni. Ainaki oni luipu noi.  Atia 

aomoom nu ikamunitos lu imameotor oni, ekoto oni aitwasam lu edaunit Edeke ainakin oni.   

 

Kosiom bobo Matayo 25:20-23. 

• Nunyoika iswamaunos ne itwasamaa oni lu einakit Edeke oni? 

• Biyai oni itwasamai ngul kere lu einakit Edeke oni?  

• Koipone aani ipedora oni araun lu itwasamai ojokan noi ngul kere lu einakit Edeke oni?   

 

Akoriok 
AIMOR  AITAMITAM  OGURUPU  LO  EPOL 

Asisian na aingic itoduunit ebee iboro lu itwasamaa lu ijaatatar oni toma wok kesi epolok nukec noi  aitelekaar lu 

ijaatatar oni kokinga wok.    Kwape Ikristayon imisiikit da bobo oni ebee lu itwasamaa luka omoyo kesi do bobo 

epolok nukec noi adepar naarai epedorete aitupuar lu itwasamai lu isubutere oni. 

 

Kosiom akirot na itatamunitai kane ! 

Kotoma O’ Constanza, Ekido lo ejai toma  Caribbean,  erai ekido lo ipusukukosi  alupok ke noi.  Ejaasi akipi nuipu 

noi ido ejautene lo ecae lo akolong da ejok noi iriamara kede akoru.   

Akaulo na Ejie lo Agirimani lo 2  (Ejei lo akwapu kere lo 2)  apotu itunga lu Ojapan ( Ijapanis) lu ajaasi aisi ayongikin 

atiokisio kotoma Japan akaulo na ejie kangon apotu ogwotutu aiboisit naa.  Nekedoluniata amamei kesi idio ibore, 

arai igoen bon lupo enapitos kesi.   Apotu kogeasi aiboi kotunga luka atutubet kangin kokorienenete nepepe ka 

kesi.  Igurupu lu itunga kalu kere ecanasi noi ido outaara eipone lo aipang aijar. 

Akaulo na ikaru akaisaarei (20) apotu Akoriok lu Ojapan orautu lu 

abarak.  Ajaasi ka itogoi lu epolok olalak ido olaete.  Konye ejaa ngun 

da, akoriok  ikulepek akwapu (icaalo lu okido kalo),  aroko asalakitos 

icanasi ido outaara akorienen lu edolete kesi ainyam.   

1. Koipone bo aani ejaikini nuu epedoros kwangin?   

2. Nunyoika apotu iswamaunos?  

 

Igurupun lu iyarei kere ajaasi nepepe ka iboro lu aputooro lu itwasamaa  

–  iboro lu okinga lu itwasamaa.  Atiaketait ajai toma aomisio kec  – 

iboro lu itwasamaa lu kotoma.  Ijapanis eyuunitos ebee ekoto duc ijo 

aswamu ka agogongu karaida etioko iboro  kosodi konye ebee mam 

nepecep ibusakinit aitapalaun amuno.  Akoriok lu atutubet angin eyuunitos ebe mam nepecep da aijarakec ebuni 

aijulakin.  Eyuunitos kesi ebe kwape araatar lu apapakec lu ecanasi ka lu akwaru kec da, kesi epote arautu lu ican.  

Ne atiokotor iboro mam kesi apotu iswamaata imodio ibore naarai apotu iyuunito ebe kopekwangin abeitor 

ingaren kec ajautor.   

1. Koipone aani ajokiar eipone lo apotu itunga oomoomatar?  Atiakunet na eipone enyoin ejaikin 

“aomoom” toma? 

2. Nunyoika ipedori oni aisisiaun kotoma akirot na itatamunitai kane? 

3. Inyobo idiope ibore yeni ibusakinit oni aiswamaun koipone lo itegelikina katupitos akirot na itatamunitai 

kane? 

 

Nutupitono Kanu Esisianakinan:  ingarak atukot amisiikin ebee arai alupok ngun ngupengun apotosi. Atiaketait 

arai toma aiyuunite kec ka aomisio.   Mam Ijapanis ajaatatar iboro lu esubakinit Edeke – lu kokinga lu ajokuka 

aitelekaarit, konye aputosi kwape nat luka akoriok ikulepek akwap. Arerengu najokan na ejaatatar Ijapanis ngesi 

lu kokinga lu esubit Edeke – ka lu itwasamaa lu kotoma.  Ipedori oni da ajautu ka esubit edeke kokinga lu ejokuka – 

ka lu itwasamaa lu kotoma arai kitwasam oni akirot naka Edeke aijulakina aomoom wok  ka aiyuununeta wok. 

Asisian 5: Erai Satan Ekengalan 
 

Akiro Nu Epolok  

1. Ingalai Satan aiyuuneta wok arai da adoketait na iboro lu ibusakinito oni kwape nat aswamu, amuno, 

etunganane, isuban, ka icie da — aingal ke itasalito oni toma ocanit / obakor.   

2. Kwape Ikristayon / Eyuunak ibusakinit oni aijen abeit naarai abeit ngesi ilacakini oni.   

3. Anyarau Edeke oni aitaraun atekerin ikesisiak, ne da imoriarit ayangaun abeit toma owaitin kere luka 

aijar. 

 

Iboro Lu Itwasamaa  

1. Aputosia nu Isipedoritos Asisian — Akaadin nu itodiarito aingal - 8 

 

Nuitegearete  
AIMOR  AITAMITAM  OGURUPU  LO  EPOL 

Kosiom Yokana   8:44 

1. Koipone aani itetemuutor ekokoro lo Satan? 

2. Nunyoika acie kotoma aanyununeta nuka aingal nu aticepak emina Satan alimun? 

3. Biyai aingal naka Satan itolitolete oni da lolo? 

 

Erai Satan papa loka aingal.  Ameun kageunet abu kingala ido iyatakinit aingal lolo.   Ekoto ngesi oni araut lu icana 

ido oyarite / oriebi etengei.   Ejeni arai itupak oni Ikisila luka Edeke iraun oni lu isirerengit Edeke.  Mam ngesi ekoto 

ngun aiswamaun kanuka angun inerenena aingal mama ijaa oni.   

 

Aingal na eipone enyoin inerenena Satan?   
ASWAMUSIOIT NA EGURUPU LO EPOL  

Ingalai Satan oni owitin luipu.  Lolo ibuni oni aitemun airereonor acie kotoma aingal nu elimonokini ngesi oni nu 

itasalikinito oni icana. 

 

Nutupitono Kanu Esisianakinan:  itoroto angin adiope diopen nuka akaadin nu itodiaritos aingal nu ejaasi kwapu 

nee (Aputosia nu Isipedoritos Asisian). Koanyu ebee emisiikinit atukot aingal. Siri imorata Aitamitam Ber Abeit.   

 

Aingal na inera  Satan Abeit Naka Edeke 

Erai Aswamu ekenit ka egarama lo elangir lo Epol.  

Ejok aswamu odite odite kwape ipedoria. 

 

 

Isubunitai oni aswamu.  Abu Adam 

iswamaenenei eroko aibiror ejauna.  Erai 

adiopet kotoma aitubusikina wok ido orai 

eipone lo itopolonora oni Edeke. 

Luritai oni kolo 

icana ido ibuni 

oni atwakere 

ecanasi. 

 

 

 

Isirerengi Edeke oni arai irai oni lu irimaarit 

Ngesi. 



 

 26 

 

Icana oni noi adoketait na mam ibusakinitor oni 

aikor.  Lucie itunga kesi ebeit akoranakin oni. 

 

 

Kitoni lu icanasi ka kere mam eyuwaritai / 

itimokitai kotoma aikor.  Kotoma oitaabo loka 

Malaki elimokit Edeke itunga ebe mam kesi 

isirerengitai naarai mam kesi isingarenitos Edeke. 

(Mam ibwaikinitos Edeke kwape losodit).  

Elimokit kesi aigimor Ngesi kosodete aanyun nu 

iswamaunos arai egeasi aikor kwape icorakinitor 

Ngesi.  Ekoto oni akorakin amisiikitos ebe einakit 

Edeke oni iboro kere ido ekapakina / einakina 

akorakin / aitudumikin kere lu ipuda oni. 

   Epodokit Edeke iboro lu omoyo bon 

 

 

 

 

 

Epodokit Edeke iwaitin kere luka aijarawok.  Iboro 

kere apotu omunyumunyunos / komunaunos 

kotoma aibiror naka etunganan ido ekoto Ngesi 

aitupucikin angoli ewai kere loka aijarawok bobo 

mama keng. 

Ekoto Edeke oni bon alimonokin idunyeta wok—

mam ibusakinit oni apodokite ipudesia kec lu 

akuwan.  

 

Elimokit Edeke oni amina iidunyeta wok.  Ne 

itetemunitor Ngesi amerekekin ka akinei isiitikit 

Ngesi oni ebe amina ngesi adumakin kesi 

inyamat, akipi ka  Neperon.  Ne ingesere ebe 

ingai erai eidunyet wok, abu Yesu olimok kesi 

awaragan naka Esamariat lo apotu iriamunos ka 

elongwau lo emusungitai ejai orotoke kosodi 

aitudumikin ngesi aingarakinio naka amukian. 

Mam oni ipedori aijulakin aijarawok komameete 

isirigin lu epote kama ejai itunganan icie. 

Adau Edeke aisirereng oni.  Ibusakinit oni apukor 

akonyen akwenyun ido aanyun nu adau Edeke 

ainakin oni kasodete agear aitwasam ngun.  

Kwape itwasamaa oni ngun lu ainaki Edeke oni ka 

aisirerengia lucie, isirerengi Ngesi oni.   Kotoma 

adoketait nasodit (1) apotu oni enerata nu 

ikamunitos Ajkt. Lee na abu ingarak itunga 

koipone lo ayangaunun aomisio mama kec.  

Icie itunga ejokuka adepar lucie itunga. Mam oni 

irai lu ejai ajokis  

 

 

Iswmatai oni kere kotoma asima / aputo naka 

Edeke ido emina Edeke angin idiopet kaoni noi 

noi kitoni aijukun Okokuke atwanare kanuwok.  

Emameete itunga lu ikiyaritai  ido emameete 

itunga lu ijesaritai kotoma Ajakanut Ke.  Esubunit 

Ngesi ingin idiopet kaoni kotupitete eipone lo 

ekotor Ngesi oni ido ejaasi kede alosikinet kanu 

angin itunganan. 

Akirot naka eijiri erai na ijulakini aijarawok na 

omoyo bon 

 

 

Abu Yesu kotwana kanu aitupucikin iwaitin kere 

luka aijar, mere bon akiro nu ikamanara kede nu 

omoyo. 

 

1.  Biyai  ijo ipedori aomoomoun acie  aarei (2) kotoma aingal nu idila Satan  alimonokin oni? (iwadikaik kesi 

toma akaadin aarei (2) nu mam iwadikaikitai idio ibore toma). 

 

Nutupitono Kanu Esisianakinan: Kosodi aterakin akaadin kere kwapu (arai mam inamanakisi akaaddin kere 

arwatat) kosodi alimokin  atukot aibwainikin akwii (icok emaroge, emudunga/ arao bo akwetanar apapula kede 

ebwiino) nejai angin adiopet kotoma aingal nu lem eyuutu kesi arai bo nu eroko iyuunito.  

 

ASWAMISIOIT NA EGURUPU LO EDIT 

iinakinio yesi nu aingal aarei nu idila Satan alimonokin oni kosodete yesi aomoom nuikamunito nu Abeit nuka 

Edeke kanu aingal kangin.  

 

INYAKUTU  NU  IMORATA  YESI / ERIPOTA   

 

Nunyoika aitolikineta ayangau aingal na? 
AIMOR AITAMITAM OGURUPU LO EPOL 

Aingal naka Satan epedori ayangaun aitolikinet na epol noi toma aijarawok.   

 

Kosiom Akirot Na itatamunitai kane:  

Aboisit na epol ka kere ko Isirael eari amodingot.  Konye ejaa ngun da, ejai ibore yeni itegelikina kede amodingot 

naa.  Aiboisio acie nuka amodingot kana emameete iraan — aiboisio ngun elapata tai (eororoete emamei idio ibore 

kotoma) ido eonit. Aiboisio acie nuka amodingot ejaasi ikibirai.  Aiboisio ngun nuka amodingot kesi itolomete 

araito nuipu nu egelegela ka aturo nuipu noi kitoni adoketait na itwegelanarere akwapin nu okinga anataar 

akwapu kere.  Kanuinyo ejaar ekibira nen eidunyi kede amodingot?  Itunga lu iboiete aiboisio nu eraasi amodongot 

kesi Iyarabun. Iyuunitos kesi ebe ikenit Allah akwapu.   Mam kesi iswamaete idio ibore kere naarai iyuunitos kesi  

ebe emamei akwapu ajokis ido mam icaki araun na adio ajokis.  Lucie itunga kwii lu iboyete akwapu kangin kesi 

Iyudayan.  Iyuunitos kesi ebe naa ngesi akwapu na aisumunet na abu Edeke koinak kesi.  Iyuunitos kesi ebe eari 

akwapu na eleleete  akile  ka esik kwape isumunikitor Ebaibuli.  Iyuunitos ebe elimokit Ebaibuli oni aidarenen 

akwapu ka ayite ka aipugate  ka aiswamaenen nges.   Kanuka angun apotu itwasamata apirianut naka aitolom 

iboro kanu aomoomouna aomisio nu isipedoori kesi aipikor atiokisio nu amamus ka akipi.  Apotu odumutu 

abongonokineta kosodete airaikin ekibira.  Abu Edeke isirereng autaara kec/ agogongu kec/ aipecitoi kec ido 

kwana ajaatatar luipu noi adepar lu epedorete kesi aitwasam.   

 

1. Nanyoin atiaketait ajai kiding Iyarabun ka Iyudayan?   

2. Nanyoin atiaketait ajai toma iboro lu etolomete alupok kiding na alupok nu abeitos Iyarabun ka alupok nu 

abeitos Iyudayan? 

 

Nutupitono Kanu Esisianakinan: ingarak atukot aanyun ebee apotu iyarabun iyuutu aingal naka Satan ido kanuka 

angun, erai akwapu kec na emamei ajokis / emamei ameda.  Apotu Iyudayan iyuutu abeit naka Edeke ido 

ejaatatar luipu noi kitoni adoketait na ejaatata lu ilesikina kesi aitwegelanar akwapin nuka okinga. 

Aso irereono bobo angin adiope adiope nuka akaadin nu itodiaritos  aingal.  Kanu angain aingal oomoom ibore erai 

aitegelikinet kiding itunganan yeni iyuuni aingal ka itunganan ngin yen iyuuni abeit naka Edeke.   Kwape na 

aanyunet, Akaadi nasodit ( 1)  – erai aswamu ekenit.  Arai iyuu itunganan ebe erai aswamu ekenit, mam epote 

aswamu ka agogongu.  Epalarete aswamu arai ejaatatar lu edolete kesi ainyam apaaran ngin.  Mam eraunos lu 

elelakinito aswamu ido epote duc amoote iwaiting lu kesi aiswamaun ne edit bon kwaen odaun.   Konye ejaa ngun 

da, arai ecamunit / iyuunit itunganan ebe erai aswamu eipone lo itodiarit aitubusikina wok ka eipone lo ipedoro 

oni aitopolooritor  Edeke, epote aswamu kagogongu.   Kanuka aswamu kec nagogongu, epedorete adumun 

aimedaun na epol noi. Eraunete lu epedorete angirikinit noi arai da ne etionor, ido mam isunyakinete atipet 

apalun ka alemar amuno kec.   

 

AIMOR AITAMITAM OGURUPU LO EDIT   SMALL  

Itoroto irereosi angin adiope diope naka aingal kosodete aimor aitamitam nu eyangauni aingal.   

 

INYAKUTU  NU  IMORATA  YESI / ERIPOTA   

 

Inoma ber ijo eipone lo aijulakineta nu ti iwanyutu yesi orai angin itunganan iyuunite abeit naka Edeke ido mere 

aingal.  

1. Biyai ti atutubete kon ejai ejok adepar arai bo ti ejai erono noi adepar?  

2. Biyai ti atutubet kon ejai nepetai kwape ti akotor Edeke ngesi ajaut arai bo  mam ti eyapiki?  

 

Kwape atukot, ayangaikisi adakikan nupe iyatakina (apak) ailip ebe obil Edeke apedor naka aingal kotoma aiboisio 

wok kosodi Ngesi aingarakin aomisio wok aisilelebikinio kede abeit naka Edeke. 

 

 

Koipone bo aani ilemara oni aingal? 
AIMOR  AITAMITAM OGURUPU LO EPOL  

Kosiom  Yokana   8:31-32 Ne ajaasi Iyudayan lu apotu iyuutu Ngesi, abu Yesu kotema atiar, “arai kisalakisi toma 

aisisianakin ka (akirotoka), iraasi teni Ikesisiak ka.   32  ijenunete da abeit, abeit da ilacakini yes (abeit da iwosikini 

yes)." 

1. Koipone aani ijenuna oni abeit? 

2. Nunyoika iswamauni abeit? ( ilacakini oni kanejai inyo?  Iwosikini oni kanejai inyo?) 

 

Arai ikoto oni alacakin / awosikin kama ejai aingal naka Satan, apolou ke ipuda oni abeit na ebuni kama ejai Edeke.  

Esumuniki Edeke aijukakin Ikristayon / eyuunak “emoyo loka abeit lo ebuni aingarenikin oni kotoma abeit kere”  

“ajenun / amisiikin kere”  Yokana  16:13).  ilip ebe ebuni Edeke aitodikin  ijo abeit ido oyangaik apak aisiomenen 

Ebaibuli kede amisiikin abeit naka Edeke.  ilip Edeke ingaraki ijo amisiikin Ebaibuli kede amisiikin abeite Ke.   

Asisian 6: Eipone lo Isisiaunet ka Amisiikin 

Ipudesia 
 

Akiro Nu Epolok 

1. Aitudumikin akiro nu ikamunitos atutubena 

2. Aingarakin  egurupu aomoom nu ikamunitos iwaitin lu ti epedora atutubet kec aijulakin 

3. Aingarakin agear aitolomuun ainapeta nu ayangaun aijulakinet toma atutubet kec 

 

Iboro Lu Itwasamaa 

1. Apapula na alalan na mam iwadikatai toma 

2. Akaadin nu mam iwadikatai toma 

 

Nuitegearete 
ASWAMUSIOIT NA EGURUPU LO EPOL 

Adoketait na etupakini kanu ayangaun aijulakinet toma atutubet wok ngesi airereor jokan noi atutubet wok 

kasodete amisiikin ojokan noi atiokisio anyoika  nu itereikinar oni  ido nu anyoika amuno wok kanu koingaren.   

 

Nutupitono Kanu Esisianakinan: Oseu “Egarama lo Elukumit”  (a “dollar bill”) — anoti nadidi ka kere kosirigin lu 

akwapu kus — ibore yeni epatanikit angin itunganan kere amisiikin (epatanikit ajenun). Oyangau aingiseta nu 

okwapu nuu tetere eraasi nu ikamunitos anoti na isirigin na enaikitos itunga lu isisianakini ijo ojokan) Olimok 

egurupu abongonokin aingiseta nu etupakinitos nuu:  

 

ilosi oni abolia aboliasit adio kane kopaana:    (Olimok kesi egarama lo ijaatatar ijo) 

1. irwana imwasi ai etakana inabai 1000 kotoma anoti? 

2. irwana imwasi ai etakana akiro “elukumit ediope” kotoma anoti? 

3. Aibo ejai enaba lo esubutere kotoma anoti? 

4. Erai  bo eriagi loka enaba lo esubitere lo eipone enyoin? 

5. Etiang bo enyoin ejai kau naka anoti? 

6. Inyobo ejai etiang aswamu?  / inyobo iswamai etiang? 

7. Itunga idi bo ejaasi  / etakanete okau naka anoti? 

8. Nunyoika akiro ejaasi / etakanete okau ido orai kuju naka anoti? 

9. Aanyunet naka ejenunet lo aipugaikin bon ojai owai lo okediany okau naka anoti erai lo eriagi enyoin?   

 

Apakio acie irai oni lu inaikit icie ibore noi kitoni adoketait na mam bobo oni isesenia da.  Alosikinet naka 

aswamusioit na etupakini erai aingarakin oni  aitemun asesen atutubet ka aomoom nu ikamunitos eipone lo 

ipedora oni aingarakin. 

 

Ikalia  
ASWAMUSIOIT NA EGURUPU LO EPOL 

inomak asadukun auni ( Box  ) toma apapula na Epol / Elal.   Kosodi  aiwadikainikin asadukun akiro nuta:  icana noi, 

icana ka ebarit ( very poor, poor and rich). Toma angin Box itetemu ekale lo eipone enyoin ilesikina airiamar kede 

aiwadikaet bo na eipone enyoin.  Olimok kesi osekutu otupitos iboro kwape nat: 

1. Eipone loka etogo 

2. Inyamat 

3. ibaren 

4. Alupok 

5. igoen / inapen 

6. Asioman 

7. Aswamu 

Arai edautu, olimok atukot otam ainomaanar itunga lu atutubet kec  imwasi idi  kotoma angun akwatat 

(percentage = % ) ejaasi toma angin adiope kotoma asadukun kanu auni.  

   

Kwape aanyunet:  

Ebarit Icana Icana noi 

Etogo lo egogong (lo ebaati), 

emuceri lo isipitai aingadakit, ka 

igoen lu elaete. Ejaatatar 

Etelebision, Epikipik, DVD, Akituk, 

Esofa set. Ejaasi imamat lu ilesikina 

irwana auni apaaran kede akiring.  

Mam iduwe ikanyete etengei 

elototo osomero. 

Ejaatatar etogo bon, emamei 

ibore ejai toma.   inyamat lu 

ilesikina anyamet adiope bon 

apaaran.  igoen idis bon ido 

enyamete akwii nu acok kwape 

ediya.  

 

Edodor etogo atiaikin kwapu, 

Enyamete irwana atipet apaaran.   

Apakio acie inginyo idorete 

amasia akipi.  Komam epedorete 

agwelun idio ibore yeni 

inyamanaret.  

 

 

Atutubet  
ASWAMUSIOIT NA EGURUPU LO EPOL 

Nutupitono Kanu Esisianakinan: koinak ikesisiak kere 

iswamaata nepepe iatolomuun amaapu na ecaalo kec.   

 

Arai ijai ijo aitutuor itunga lu elomunitos atutubena nu 

edeparitos adiope, otiak atukot tetere angin egurupu 

olomunitos toma atutubet adiope.   Arai edeparitos 

itunga akanyi kape (6) otiak ogurupun iyaarei (2) koinak 

angol egurupu itolomu amapu.   

 

Arai edaun aitolomuun amaapu, koinak esisiak 

itoduununutu (ilungurinikisi) kotoma amaapuaiboisio 

nuta: 

1. Ne edumununata itunga akipi kec nu Emasio 

2. Isomeroi, Adekisia, Isokoonin, Ka icie da.   

3. Aiboisio nu ejenaara nu ediini (ikanisan) 

4. Aiboisio nu eraratar itunga akito nu ipootor  

5. Irotin lu Apolok / irotin lu elosere aibiosio nu 

epolok, ka icie da. 

6. Osentan ne elosete itunga imateta, aile 

amweeso, ka acie da   

 

Arai edaun ailungurinikin toma amaapu aiboisio ngun nu 

epudai, koinak kesi itirianata amaapun kanu aanyun 

inyobo itegelikina ido inyobo eputooro.  Arai eraasi lu atutubet adiope apolou ke ebe epedorete adumunun 

aomisio kama ejaasi lucie kec arai ejaasi iboro icie lu mam etoduunitai. 

 

Arai edaun airikakin nu ipudai amaapun, inomu amaapu acie na iyareit na itodiarit eipone lo ti ekototor kesi 

atutubet kec ojaunor kotoma okaru itomon lu oingaren amear lolo.  Olimok kesi itetemuutu aiboisio acie nu 

eyatanakisi kesi toma amaapu ido kanu inyo, kanu ejulakisi kesi.  Koiponesio bo aani itegelikinar kotoma amaapu 

na ageitai ainomun?  Iwadik angin idiope kotoma aijulanakineta nuu nu epolok toma apapula na aijulanakineta nu 

epolok atutubet naka Eripota lo Aitutuor.   

 

 

SAMPLE MAP 

Asekun Aitojokaanar nu ibusakinit agear Aswamu 
ASWAMUSIOIT NA EGURUPU LO EPOL / ARAI EGURUPU LO EDIT  

1. Oomoomata nu ikamunitos aijulanakineta nu ikotosi yesi aanyun iswamaunos kotoma okalia.  Iwadikata 

angin adiope akaadi ke.   

2. Imorikikisi aijulanakineta nu amaapun nu atutubet ido iwadikaikisi akaadin.  Imorikikisi akaadin kere 

nepepe.  Olimok atukot airereor akaadin kere kanu aanyun arai ejaa adio aijulanakineta nu emunosi kesi 

aanyun nu mam ber iwadikaunitai. 

3. Aso esekata akaadin kere kotoma atukosia auni: 

Nuepolok kakere, Nuepolok, Nu mam epolok noi.   

• Kanu akaadin nu eraasi Nuepolok kakere, ibwaik Akwetareta auni (3) toma akaadi.   

• Kanu akaadin nu eraasi Nuepolok, ibwaik Akwetareta aarei (2).   

• Kanu akaadin nu eraasi Nu mam epolok noi ibwaik Akwetareta adiope (1). 

4. imorikikisi bobo akaadin kere nepepe kosodi olimok atukot asekunun kesi otupitete eipone lo epatanar 

aitemokin ationis.  Epatana aitemokin, so-so, kanu Etiono noi aitemokin.   

• Toma akaadin nu eraasi epatana aitemokin, ibwaik aigirakineta / Akwetareta auni (3)  

• Toma akaadin nu eraasi so-so aigirakineta / Akwetareta aarei (2)    kosodi 

• Toma akaadin nu eraasi nu Etiono noi aitemokin aigirakinet / Akwetaret adiope.   

5. Omou akaadin kere nu ejaasi aigiranakineta / Akwetareta akany kape (6), (arai nu ejaasi kede aigirakineta 

/ Akwetareta akany (5) arai emameete akaadin nu ejaasi ka aigirakineta / Akwetareta nu edolitos akany 

kape (6)) Nuu kesi akaadin nu imoriaritos araut Nuepolok ka kere ka nu Epatana ka kere aitodolikin / 

aiswamaun.   

6. Kotoma akaadin kanu, koseutu adiopet arai aarei nu ikotosi yesi aitegeara / ageuna.  

 

Koyangaikisi apak ailip kwape igolokinioto Aitutuor kosodete ailipa iyatanakinenei aingarenikinio naka Edeke toma 

aswamu kus.   Arai ecamakit apak, isinyikoik egurupu aitolomuun ainapeta nuka Aswamisioit kec na etupakinit 

naka Amina.  

 

 

 

 

 

 

 

 

 

 

 

 

 

 

 

 

  


